
ᖃᓄᐃᑦᑑᓂᖓᓐᓂ ᓇᓗᓇᐃᖅᑕᐅᓂᖓ

ᐅᑭᐅᓂᑦ ᐊᕙᑎᐅᓕᖅᑐᓂᑦ ᓴᖅᑭᖅᓯᒪᓕᕐᖓᑦ ᓄᓇᕗᑦ, ᑕᒪᓐᓇ ᑕᑯᓐᓇᕋᔅᓴᓕᐅᖅᑕᐅᓯᒪᓂᖓ 
ᐊᓯᔾᔨᖅᓯᒪᓪᓚᕆᓕᖅᑐᓂᓗ. ᑕᑯᔭᐅᓯᒪᓕᖅᑐᖅ ᐊᓯᔾᔨᑐᖅᐹᓘᓯᒪᓪᓗᓂ: ᓅᓯᒪᓪᓗᓂ 
ᑎᑎᖅᑲᑎᒎᖃᑦᑕᓂᖅᓴᐅᓚᐅᖅᓯᒪᔫᒐᓗᐊᖅ ᑭᓯᐊᓂᓕ ᖃᕋᓴᐅᔭᖅᑎᒎᕐᓂᖅᓴᐅᓕᖅᑐᖅ; ᐱᖅᑯᓯᑎᒍᑦ 
ᓴᖅᑭᔮᖅᑎᑦᑎᓂᖅᓴᐅᕙᓕᖅᑐᑎᑦ ᑕᕝᕙᑦᑕᐅᑎᒋ ᖃᕋᓴᐅᔭᒃᑯᑦ ᐊᒻᒪᓗ ᑏᕕᒃᑰᓚᐅᖅᓯᒪᓪᓗᑎᑦ ᐅᖄᓚᐅᑎᕋᓛᒃᑯᑦ 
ᑕᑯᓐᓇᓂᖅᓴᐅᕙᓕᖅᑐᑎᑦ.

ᑕᐃᒪᓐᖓᓂ 2004−ᒥ ᓴᖅᑭᖅᑕᐅᓚᐅᖅᓯᒪᒻᒪᑦ ᓄᓇᕗᑦ ᒐᕙᒪᒃᑯᖏᓐᓄᑦ, ᓄᓇᕗᑦ ᑕᑯᓐᓇᕋᔅᓴᓕᐅᖅᑏᑦ 
ᑎᒥᖓ (NFDC) ᐋᖅᑭᑦᑕᐅᓯᒪᔪᖅ ᐱᐅᓂᖅᐹᖅᑎᒍᑦ ᑎᒍᔭᐅᕙᓪᓕᐊᒍᓐᓇᕐᓗᑎᑦ ᒪᑭᒪᔾᔪᑎᔅᓴᓕᐅᕐᓂᒃᑯᑦ ᐊᒻᒪᓗ 
ᓴᖅᑮᑲᓐᓂᕐᓗᑎᑦ ᑕᑯᓐᓇᖅᑕᐅᔪᓐᓇᖅᑐᓂᑦ ᓄᓇᕗᒻᒥ − ᓴᓐᖓᑎᑉᐸᓪᓕᐊᓪᓗᑎᑦ ᐊᒻᒪᓗ ᐅᑉᐱᕆᔭᒥᓂᒃ 
ᐱᕙᓪᓕᐊᓂᖅᓴᐅᓪᓗᑎᑦ ᓴᖅᑮᓪᓗᑎᑦ, ᐱᔨᑦᑎᕋᐅᑎᑎᒍᑦ, ᓯᓚᑐᓂᒃᑯᓪᓗ ᐱᖁᑎᖏᑎᒍᑦ ᐊᒻᒪᓗ ᖃᓄᐃᑦᑑᓂᖓᓐᓄᑦ

ᑕᑯᔅᓴᐅᓪᓗᑎᑦ ᑏᕕᑎᑐᑦ ᐱᕙᓪᓕᐊᔪᑦ ᐊᑐᖅᑕᐅᒐᔪᓐᓂᖅᐹᖑᕗᑦ ᓯᓚᕐᔪᐊᒥ ᑭᓱᑐᐃᓐᓇᕐᓄᑦ ᓲᕐᓗ 
ᒪᑭᒪᔾᔪᑎᔅᓴᓄᑦ ᐊᑦᑐᐃᓂᖃᕐᓂᕐᒥᑦ. ᐊᒥᓱᓂᓪᓗ ᑕᑯᓐᓇᕋᔅᓴᖅᑕᖃᖅᑐᓂ ᑏᕕᒃᑯᑦ ᖃᕋᓴᐅᔭᒃᑯᓪᓘᓐᓃᑦ ᓄᓇᓕᓐᓂ 
ᒪᑭᒪᔾᔪᑕᐅᔪᓐᓇᖅᑐᓂᒃ, ᐊᒻᒪᓗ ᐃᑲᔫᑎᖃᕈᓐᓇᖅᑐᑎᑦ ᑕᒪᒃᑯᐊ ᐱᓇᓱᓂᖓᒍᑦ ᐃᒫᒃ: 

1.  ᑕᕝᕘᓇᓪᓚᕆᒃ ᐊᑦᑐᖅᑕᐅᓂᖓ ᐊᑦᑐᐊᔪᖅ ᑕᑯᔅᓴᓪᓚᕆᐅᓪᓗᓂ ᐳᖅᑐᓂᖅᓴᒦᑦᑐᑎᑦ (ᐱᕙᓪᓕᐊᓂᐅᔪᖅ/
ᓯᕗᓂᖓᓐᓂ ᓴᓇᓯᒪᔪᑦ, ᓴᓇᔭᐅᓯᒪᔪᑦ, ᑭᖑᓕᖓᓂ ᑲᒪᒋᔭᐅᕙᑦᑐᑦ, ᐊᒻᒪᓗ ᓴᖅᑭᔮᖅᑎᑕᐅᓪᓗᑎᑦ). 

2.  ᐊᖅᑯᑎᖃᖅᑐᑎᑦ ᐊᑦᑐᖅᑕᐅᓂᖓ ᐃᑲᔪᖅᑐᐃᔪᑦ ᓴᓇᔭᐅᔪᓂᒃ (ᓱᓇᒃᑯᑖᑎᒍᑦ, ᓴᓇᔭᐅᓂᖏᑎᒍᑦ, 
ᐊᐅᓪᓛᖅᑕᐅᓂᖏᑎᒍᑦ, ᓴᖅᑭᔮᖅᑎᑕᐅᓂᖓᑎᒍᑦ, ᒪᓕᒐᓕᕆᓂᖅ, ᑮᓇᐅᔭᓕᕆᓂᖅ, ᑮᓇᐅᔭᓕᕆᓂᕐᓗ 
ᑮᓇᐅᔭᒃᑯᕕᑎᒍᑦ).

3.  ᐊᓯᐊᒎᖅᑐᑎᑦ ᐊᑦᑐᖅᑕᐅᓂᖓ ᐊᓯᖓᓃᓐᖔᖅᓯᒪᔪᑦ ᐅᑭᐅᖅᑕᖅᑐᒥ ᒪᑭᒪᔾᔪᑎᔅᓴᓄᑦ 
(ᐃᖅᑲᓇᐃᔭᖅᑐᓕᕆᓂᖅ, ᐱᓕᒻᒪᐸᓪᓕᐊᓂᖅ, ᐳᓚᕋᖅᑐᓕᕆᓂᖅ, ᓂᐅᕕᕐᐊᓂᖅ/ᑕᑯᕋᓐᓈᑎᑦᑎᓂ, ᑕᐅᖅᓰᓂᖅ, 
ᐱᖅᑯᓯᓕᕆᓂᖅ).

2015−ᖑᑎᓪᓗᒍ, ᓄᓇᖃᖅᑳᖅᓯᒪᔪᑦ ᐊᒻᒪᓗ ᐅᑭᐅᖅᑕᖅᑐᒥ ᐱᓕᕆᕙᑦᑐᑦ ᑲᓇᑕᒥ ᓴᖅᑮᓚᐅᖅᓯᒪᔪᑦ ᐅᓂᒃᑳᕐᒥᑦ 
ᓇᓗᓇᐃᔭᐃᓯᒪᔪᓂᒃ ᐃᓄᐃᑦ ᓴᓇᓐᖑᐊᖅᑐᖏᓐᓂ ᐊᒻᒪᓗ ᐱᕙᓪᓕᐊᓂᖏᓐᓂ ᑕᒪᒃᑯᑎᒎᓇ ᑕᕐᕆᔮᔅᓴᓕᕆᓂᒃᑯᑦ, 
ᐱᕙᓕᐊᓂᒃᑯᑦ, ᑎᑎᕋᕐᓂᒃᑯᑦ ᓴᖅᑭᖅᑕᐅᖃᑦᑕᖅᑐᑎᑦ $9.8−ᒥᓕᐊᓂᒃ ᑖᒃᑯᓂᖓ GDP ᑲᓇᑕᒥ. ᑕᒪᓐᓇ ᒪᑭᒪᔾᔪᑎᔅᓴᖅ 
ᓴᖅᑭᖅᑕᐅᓪᓗᓂ ᐅᕝᕙᓘᓐᓃᑦ ᐃᑲᔪᖅᑐᖅᑕᐅᓪᓗᑎᑦ 208 ᓲᕐᓗ ᐃᖅᑲᓇᐃᔮᖑᓪᓗᑎᑦ.

NFDC−ᑯᑦ ᒫᓐᓇᐸᓗᕈᓗᒃ ᖃᓄᐃᓘᕐᓂᕆᓚᐅᖅᑕᖏᑦ 2018-2019−ᒥ ᐃᒪᐃᑦᑑᓪᓗᑎᑦ:

 · ᑮᓇᐅᔭᖃᖅᑎᑦᑎᓪᓗᑎᑦ $1,235−ᒥᓕᐊᓂᒃ ᐱᓕᕆᐊᖑᔪᓂᑦ 7−ᓂᒃ ᐊᕕᑦᑐᖅᓯᒪᓪᓗᑎᑦ. 

 · ᐃᑲᔪᖅᑐᐃᓪᓗᑎᑦ ᐅᖓᑖᓄᑦ 40−ᓂᑦ ᑕᕐᕆᔭᓕᐅᖅᑐᓂᒃ, ᑏᕕᒃᑯᑦ, ᖃᕋᓴᐅᔭᒃᑯᓪᓗ ᐱᓕᕆᐊᓂᑦ.

 · ᓴᖅᑮᓪᓗᑎᑦ ᑮᓇᐅᔭᓂᑦ ᐊᑐᖅᑐᑎᑦ $7 ᓄᓇᕗᒻᒥ ᑕᐃᑲᓐᖓᑦ $1−ᓂᑦ ᑮᓇᐅᔭᖃᖅᑎᑕᐅᔪᓂᒃ.

 · ᓴᖅᑮᓪᓗᑎᑦ ᑮᓇᐅᔭᓂᑦ ᐊᑐᖅᑐᑎᑦ $13 ᑲᓇᑕᒥ ᑕᐃᑲᓐᖓ $1−ᓂᑦ ᑮᓇᐅᔭᖃᖅᑎᑕᐅᔪᓂᒃ.

 ·  ᖄᒃᑲᓐᓂᖓᒍᑦ ᑮᓇᐅᔭᓂᑦ ᐊᑐᓚᐅᖅᑐᑦ $6−ᒥᓕᐊᓂᑦ ᐊᐅᓚᔾᔪᑎᓄᑦ ᐊᑭᓕᐅᑎᓂᑦ ᓴᓇᔭᐅᔪᓂᒃ 
ᑕᒪᒃᑯᓄᖓ ᑐᔪᕐᒥᔾᔪᑎᖏᓐᓄᑦ, ᐊᐅᓪᓚᕈᔾᔨᔨᓄᑦ, ᖃᖓᑦᑕᐅᑏᑦ ᐊᑭᖏᓐᓄᑦ, ᐅᖓᑖᓄᓪᓗ ᐅᖓᑖᓄᓪᓗ.

 · ᐃᖅᑲᓇᐃᔭᖅᑎᑦᑎᓪᓗᑎᓪᓗ 619−ᓂᑦ ᓄᓇᕗᒻᒥᐅᑕᕐᓂᑦ.

i



ᐃᓕᓴᕆᔭᐅᕋᑖᓚᐅᕐᒥᔪᑦ ᓵᓚᖃᑦᑐᑎᑦ ᓴᓇᓯᒪᓂᖏᓐᓄᑦ ᑮᓇᐅᔭᖃᖅᑎᑕᐅᓪᓗᑎᑦ NFDC−ᑯᓐᓂ ᒪᑯᐊᖑᓪᓗᑎᑦ 
The Grizzlies, ᐃᓅᓯᖓ ᓄᐊ ᐱᐅᒑᖅᑐᖅ, ᐊᓈᓇᐅᑉ ᑐᐱᖓ, ᑎᐊ ᐱᐅᔪᕐᓗ ᐊᒻᒪᓗ ᓇᓄᖅᐹᓗᒃ. NFDC−ᑯᑦ 
ᐅᐱᒍᓱᑦᑐᑦ ᓄᓇᕗᒻᒥ ᑕᐃᒪᐃᑦᑐᓂᑦ ᓴᖅᑮᓚᐅᕐᖓᑕ ᐃᓕᓴᕆᔭᐅᓪᓗᑎᓪᓗ ᑐᓂᕐᕈᓯᐊᖅᑖᖅᑐᑎᓪᓗ ᓇᒥᑐᐃᓐᓇᑦᑎᐊᖅ 
ᓯᓚᕐᔪᐊᒥ.

NFDC−ᑯᑦ ᐱᕈᖅᐸᓪᓕᐊᖏᓐᓇᕈᒪᒻᒪᑕ ᐱᕙᓪᓕᐊᖏᓐᓇᕐᓗᑎᓪᓗ ᑕᑯᔅᓴᕋᔅᓴᐅᔪᓂᒃ ᓄᓇᕗᒻᒥ ᐊᒻᒪᓗ 
ᐱᕙᓪᓕᐊᓕᕐᒥᔪᑦ ᐋᖅᑮᓪᓗᑎᑦ ᐊᕐᕌᒍᓐᓄ ᑕᓪᓕᒪᓄᑦ ᐋᖅᑭᓱᐃᓪᓗᑎᑦ. ᑲᑎᒪᖃᑎᖃᓚᐅᖅᑐᑎᑦ ᑎᒍᒥᐊᖅᑎᓂᒃ 
ᓄᓇᕗᒻᒥ, ᓇᓗᓇᐃᖅᓯᓯᒪᓕᖅᑐᒍᑦ ᑕᑯᓐᓇᑕᑦᑎᓐᓂ ᐱᖓᓲᔪᖅᑐᓂᓪᓗ ᑐᕌᒐᕐᓂᑦ. ᓴᖅᑮᓪᓗᑎᑦ ᐋᖅᑭᓱᖅᓯᒪᔪᓂᓪᓗ 
ᐱᕙᓪᓗᐊᓪᓗᑎᑦ ᑕᒪᒃᑯᓂᖓ ᐱᕙᓪᓕᐊᖏᓐᓇᕈᒪᓪᓗᑕᓗ ᑭᓪᓕᖃᓐᖏᑦᑎᐊᕐᓗᑕ ᐅᐊᔭᓕᕆᓂᕐᒥᑦ ᐊᑐᕐᓗᑕ 
ᐃᓄᓕᕆᓂᕐᒥᓪᓗ ᐊᓯᔾᔨᐸᓪᓕᐊᔪᓂᑦ. 

ii



ᓯᕗᓕᖅᑎᐅᑉ ᐅᓂᒃᑳᖓ ᓇᐃᓈᖅᓯᒪᔪᖅ

ᓄᓇᕗᑦ ᑕᑯᓐᓇᕋᔅᓴᓕᐅᖅᑏᑦ ᑎᒥᖓ (NFDC) ᐱᓕᕆᐊᖏᑦ ᒪᑭᒪᔾᔪᑎᔅᓴᑲᓐᓂᕐᓂᑦ ᓴᖅᑮᓗᑎᑦ ᓄᓇᕗᒻᒥᐅᑕᕐᓄᑦ 
ᑕᑯᓐᓇᖅᑕᐅᔪᓐᓇᖅᑐᓂᑦ ᐊᒻᒪᓗ ᓴᖅᑭᔮᖅᑎᑦᑎᑲᓐᓂᕈᒪᓪᓗᑎᑦ ᓄᓇᕗᒻᒥ ᓯᓚᕐᔪᐊᑉ ᐅᑭᐅᖅᑕᖅᑐᖓᓂᒥᐅᑕᐅᓪᓗᑎᑦ. 
ᐋᖅᑭᓱᖅᑕᐅᓯᒪᔪᑦ ᐸᕐᓇᐅᑎ ᐃᓗᓕᖃᕐᖓᑦ ᖃᓄᖅ ᐱᐅᓂᖅᐹᖑᒐᔭᕐᒪᖔᖅ ᐱᔨᑦᑎᕐᓂᐊᕐᓗᓂ ᓄᓇᕗᒻᒥ 
ᑕᑯᓐᓇᕋᔅᓴᐅᔪᓂᒃ ᐅᑭᐅᓄᑦ ᑕᓪᓕᒪᐅᓂᐊᖅᑐᓄᑦ (2020-2025). ᐊᕐᕌᒎᕋᑖᓚᐅᖅᑐᓂᒃ, ᐊᓯᔾᔨᑐᖅᐹᓘᓯᒪᓕᕐᖓᑦ 
ᑕᑯᓐᓇᕋᔅᓴᓕᕆᓂᖅ ᓴᖅᑮᑲᓐᓂᖅᑐᑎᑦ ᑕᑯᓐᓇᖅᑕᐅᓂᖅᓴᐅᕙᓕᖅᑐᑎᓪᓗ. ᓄᓇᕗᒻᒥ ᓈᒪᔪᓂᒃ ᐱᐅᔪᓂᒃ ᐃᓱᖃᕐᒥᒻᒪᑕ 
ᑕᒪᒃᑯᐊᓗ ᐊᔅᓱᕉᑕᐅᖃᑦᑕᖅᑐᑎᑦ ᐱᔾᔪᑎᒋᓪᓗᒋᑦ ᒪᑯᐊ ᐊᑭᖏᑦ ᐊᒻᒪᓗ ᐅᐊᔭᒨᖅᑐᕈᔪᓐᓂᓪᓗ ᐱᓇᓱᐊᕐᓗᓂ, 
ᓱᓇᒃᑯᑖᕐᓂᑦ ᐊᒻᒪᓗ ᖃᕋᓴᐅᔭᒃᑰᕈᑎᔅᓴᓂᑦ. ᑭᓯᐊᓂᓕ, ᓄᓇᕗᑦ ᓇᓗᓇᐃᓐᖏᑦᑎᐊᖅᑐᒥᑦ ᐱᐅᔪᐊᓗᒻᒥ ᐱᔪᓐᓇᕐᖓᑦ 
ᐱᓗᐊᖅᑐᒥᑦ ᐃᓄᐃᑦ ᐱᖅᑯᓯᖏᓐᓂ ᑕᑯᔅᓴᐅᑎᑦᑎᓗᑎᑦ ᐃᓄᓐᓄᓪᓗ ᐱᓕᕆᔨᓄᑦ ᑲᒪᒋᔭᐅᑦᑎᐊᕈᓐᓇᖅᑐᑎᑦ ᑕᒪᒃᑯᐊ.

ᐊᕐᕌᒍᓄᑦ ᑕᓪᓕᒪᐅᓂᐊᖅᑐᓄᑦ, NFDC−ᑯᑦ ᑎᒍᓯᓂᐊᕐᖓᑕ ᑕᑯᓐᓇᖅᑕᖏᓐᓂ ᐋᖅᑭᔅᓱᐃᓕᕈᑎᒃ 
ᑕᑯᓐᓇᕋᔅᓴᐅᒐᔭᖅᑐᓂᒃ ᓄᓇᕗᒻᒥ: 

1. ᐱᑕᖃᕐᓂᖅᓴᐅᓗᓂ ᐃᑲᔪᖅᑐᐃᔾᔪᑎᔅᓴᓂ; 

2. ᓄᑖᓂᑦ ᒪᑭᒪᔾᔪᑎᔅᓴᓕᐅᒃᑲᓂᕐᓗᓂ; ᐊᒻᒪᓗ 

3. ᐊᖏᓪᓕᕚᓪᓕᑎᒃᑲᓂᕐᓗᒋᑦ ᑭᓱᑐᐃᓐᓇᐃᑦ. 

ᑖᒃᑯᓂᖓ ᑕᑯᓐᓇᖅᑕᐅᔪᓂᒃ, ᐱᖓᓲᔪᖅᑐᓂᑦ ᑐᕌᒐᕐᓂᑦ ᓴᖅᑭᖅᑐᖃᖅᓯᒪᔪᖅ ᐋᖅᑭᑦᑕᐅᓯᒪᔪᓂᒃ ᐸᕐᓇᐅᑎᓂᑦ 
ᑲᑎᒪᖃᑎᖃᖃᑦᑕᓚᐅᖅᑐᑕ:

ᑐᕌᒐᖅ 1: ᐃᓕᓐᓂᐊᖅᑎᑕᐅᓂᖅ ᐃᖅᑲᓇᐃᔭᖅᑐᓪᓗ ᐃᓕᓐᓂᐊᖅᑎᑕᑦ

ᑐᕌᒐᖅ 2: ᓈᒻᒪᒋᔭᐅᔪᑦ ᓴᖅᑭᖅᑕᐅᕙᓐᓂᖏᑦ ᐊᒻᒪᓗ ᑐᑭᓯᒋᐊᕈᑏᑦ ᑕᑯᔅᓴᐅᑎᑕᐅᓂᖏᑦ

ᑐᕌᒐᖅ 3: ᓱᓇᒃᑯᑖᑦ

ᑐᕌᒐᖅ 4: ᑕᑯᓐᓇᕋᔅᓴᓕᕆᓂᕐᒥᑦ ᐱᕈᖅᐸᓪᓕᐊᓂᖓ

ᑐᕌᒐᖅ 5: ᓂᓪᓕᐊᖏᓐᓇᖃᑦᑕᕐᓂᖏᓐᓂᑦ ᓱᓕ

ᑐᕌᒐᖅ 6: ᑕᑯᓐᓇᕋᔅᓴᓕᕆᔩᑦ ᑲᑎᒪᔨᖏᑦ

ᐋᖅᑭᓱᖅᑕᐅᓯᒪᔪᓂᒃ ᐸᕐᓇᐅᑏᑦ ᑕᓪᓕᒪᓄᑦ ᐊᕐᕌᒍᓄᑦ ᐱᒋᐊᕈᑎᔅᓴᓄᑦ ᐸᕐᓇᐅᑎᐅᔪᑦ ᐊᑐᐃᓐᓇᐅᑎᑦᑎᓪᓗᑎᒃ 39−ᓂᒃ 
ᐱᒋᐊᕈᑎᓂᑦ ᐃᓗᓕᖃᖅᑐᓂᑦ ᑕᑯᓐᓇᖅᑕᖏᓐᓂ ᐊᒻᒪᓗ ᑐᕌᒐᖏᓐᓂ. ᑕᒪᒃᑯᓂᖓ ᐊᑐᓕᖅᑎᑕᐅᒋᐊᓕᓐᓂᒃ ᐊᒻᒪᓗ 
ᐱᓗᐊᖅᑐᒥᑦ, ᓯᕗᓪᓕᖅᐸᐅᑎᒋᐊᓕᓂᒃ ᐊᒻᒪᓗ ᐊᓯᖏᓐᓂ ᑐᕌᒐᑐᐃᓐᓇᖏᓐᓂ ᒪᓕᓪᓗᑎᑦ ᖃᖓᒃᑯᑦ ᑲᒪᒋᔭᐅᒐᔭᕐᒪᖔᑖ. 

ᑖᔅᓱᒥᖓ ᐸᕐᓇᐅᑎᓕᐅᓚᐅᖅᑎᓪᓗᒋᑦ, ᓂᕆᐅᒋᔭᖃᖅᑐᑦ ᑕᐃᑲᓂ 2025−ᒥᑦ 
ᐱᔭᕇᖅᓯᒪᒐᔭᓐᖑᐊᖅᑐᑦ:

 ·  ᐃᓄᑐᐃᓐᓇᕐᓄᑦ ᓴᓇᓗᑎᒃ, ᐃᓄᐃᑦ ᐅᓂᒃᑳᖏᓐᓂ ᐃᓄᓐᓄᑦ ᓴᓇᓯᒪᔪᓄᑦ ᐅᖃᐅᓯᐅᓗᑎᑦ, ᐃᓄᓐᓂᑦ 
ᐃᖅᑲᓇᐃᔭᖅᑎᖃᕐᓗᑎᑦ, ᐃᓄᐃᑦ ᓄᓇᓕᓐᖏᓐᓄᑦ ᐃᑲᔫᑎᖃᕋᔭᖅᑐᓂᑦ.

 ·  ᐃᓕᓴᕆᔭᐅᓂᖅᓴᐅᖃᑦᑕᕐᓗᑎ ᑕᑯᔅᓴᕋᔅᓴᓕᐅᖃᑦᑕᖅᑐ ᓄᓇᖃᖅᑳᖅᑐᒥᓃᑦ ᐅᖃᐅᓯᖏᓐᓂ ᐊᑐᕐᓂᖅᓴᐅᓗᑎᑦ.

 ·  ᓄᓇᕗᒻᒥ ᑕᑯᓐᓇᖅᑕᐅᔪᓐᓇᕐᓂᐅᓴᑎᒐᓱᐊᕐᓗᒋᑦ, ᓴᖅᑮᓗᑎᑦ ᓄᑖᕐᒥᑦ ᐊᑐᖅᑕᐅᖏᓐᓇᕋᔭᖅᑐᒥᑦ 
ᐃᓄᑦᑎᑑᖏᓐᓇᖅᑐᓂᑦ, ᓲᕐᓗ ᑏᕕ ᓄᓇᕗᒻᒥ ᐅᕝᕙᓘᓐᓃᑦ ᐊᓯᓐᖏᓂ ᐱᕙᓪᓕᐊᓗᑎᑦ 
ᑕᑯᓐᓇᐅᖏᓐᓇᖃᑦᑕᕋᔭᖅᑐᓂᒃ.

 ·  ᐱᓕᕆᖃᑎᖃᕋᓱᐊᕐᓗᓂ, ᑲᑎᒪᖃᑎᖃᖃᑦᑕᕐᓗᓂ, ᓴᖅᑮᖃᑎᖃᖃᑦᑕᕐᓗᓂ, ᐃᖅᑲᓇᐃᔭᖅᑎᑎᑲᓐᓂᕋᓱᐊᕐᓗᓂ, 
ᑕᑯᔅᓴᐅᑎᑦᑎᓗᓂ, ᐃᓕᓐᓂᐊᑎᑦᑎᑲᓐᓂᖃᑦᑕᕐᓗᓂᓗ ᓯᓚᕐᔪᐊᒦᑦᑐᓂᑦ ᐃᓄᓐᓂᑦ.

 ·  ᐱᓕᒻᒪᓴᖅᑎᑦᑎᑲᓐᓂᕐᓗᓂ ᓄᓇᕗᒻᒥ ᑕᑯᓐᓇᕋᔅᓴᐅᒐᔭᖅᑐᓂᒃ.

 ·  ᐃᖅᑲᓇᐃᔮᔅᓴᓂᒃ ᐊᑐᐃᓐᓇᐅᑎᑦᑎᓂᖅᓴᐅᓗᓂ ᓲᕐᓗ ᐊᐅᓪᓚᕈᔾᔨᔨᓄᑦ, ᓴᓇᓐᖑᐊᖅᑐᓄᑦ, 
ᑐᔪᕐᒥᕕᓐᓄᑦ ᐊᓯᖏᓐᓂᓪᓗ. 

 ·   ᖃᐃᑎᑦᑎᓂᖅᓴᐅᖃᑦᑕᕐᓗᑎᑦ ᐃᓄᓐᓂᑦ ᓄᓇᓕᓐᓂ, ᐃᑲᔫᑎᖃᓪᓚᕆᒃᑲᔭᖅᑐᖅ, ᐱᐅᓂᖅᓴᐅᓪᓗᓂᓗ ᑕᐃᒪᒃ.

1

ᓄᓇᕗᑦ ᑕᑯᓐᓇᕋᔅᓴᓕᐅᖅᑏᑦ ᑎᒥᖓ

ᐊᑐᐊᒐᕆᕙᑦᑕᖏᑦ

ᓄᓇᕗᑦ ᑕᑯᓐᓇᕋᔅᓴᓕᐅᖅᑏᑦ ᑎᒥᖓ (NFDC) ᐋᖅᑭᓱᖅᑕᐅᓯᒪᔪᖅ ᐸᕐᓇᐅᑎᖓ ᖁᑦᑎᑦᑐᒦᖃᑕᐅᔪᖅ ᑎᑎᕋᖅᓯᒪᔪᓂᒃ 
ᑎᓕᓯᓯᒪᔪᖅ ᖃᓄᖅ ᐱᐅᓂᖅᐹᖑᒐᔭᕐᒪᖔᖅ ᐱᔨᑦᑎᕋᕐᓂᐊᕐᓗᓂ ᑕᑯᓐᓇᕋᔅᓴᐅᔪᓂᒃ ᐅᑭᐅᓄᑦ ᑕᓪᓕᒪᓄᑦ ᐱᒋᐊᕐᓗᒍ 
2020 ᑎᑭᓪᓗᒍ 2025. 

2019−ᒥ, ᑲᑎᒪᑎᑦᑎᓚᐅᖅᓯᒪᒻᒪᑕ ᓄᓇᕗᒻᒥ ᐃᓱᒪᒋᔭᕐᓂᑦ ᑐᓴᕈᒪᓪᓗᑎᑦ ᐊᒻᒪᓗ ᖃᓄᖅ ᓯᕗᓂᑦᑎᓐᓂ 
ᐸᕐᓇᒋᐊᖃᕐᒪᖔᑕ. ᐱᖓᓲᓕᖅᑲᖓᔪᓂᑦ ᑐᓴᓚᐅᖅᓯᒪᔪᑦ ᐃᒪᐃᑦᑐᓂᓪᓗ ᐃᓗᓕᖃᕐᓗᑎᑦ:

1  . ᐅᓂᒃᑳᕆᔭᐅᓗᑎᑦ ᐅᖃᖃᑎᒋᓪᓗᑎᓪᓗ ᐊᕙᓗᔅᓯᓐᓂ ᓯᕗᓂᒃᓴᖅ/ᐱᓕᕆᐊᖑᒐᔭᖅᑐᓂᑦ ᓯᕗᓂᑦᑎᓐᓂ 
ᑲᑎᒪᕕᔾᔪᐊᕐᓂᕐᒥᑦ (ᐅᐱᕐᖓᓵᒃᑯᑦ 2019).

2.  ᑲᑎᒪᑎᑦᑎᓂᖅ ᑕᐃᒪᐃᑦᑐᓕᕆᖃᑦᑕᖅᑐᓂ ᓄᓇᓕᓐᓂᑦ ᓄᓇᕗᒻᒥ, ᐱᓗᐊᖅᑐᒥᑦ ᐅᖅᓱᖅᑑᒥ, 
ᐃᖃᓗᑦᑑᑦᑎᐊᕐᒥ, ᑕᓗᕐᔪᐊᒥ, ᑲᖏᖅᖠᓂᕐᒥ, ᐊᕐᕕᐊᓂᑦ, ᐃᒡᓗᓕᒻᒥ, ᑲᖏᖅᑐᒑᐱᒻᒥ, ᐃᖃᓗᓐᓂᓪᓗ. 
ᐱᖃᑕᐅᔪᑦ ᖃᓄᐃᑦᑐᓂᑦ ᑕᑯᓐᓇᕋᔅᓴᓕᐅᖅᑐᖃᖃᑦᑕᕐᒪᖔᖅ ᑲᒻᐸᓂᐅᔪᓂᒃ, ᐃᒻᒥᒃᑰᖅᑐᑦ ᓴᓇᕙᑦᑐᑦ, ᐊᒻᒪᓗ 
ᖃᐅᔨᒪᔨᑕᓪᓚᕇᑦ ᐅᐊᔭᓕᕆᔩᑦ (ᐅᑭᐊᔅᓴᒃᑯᑦ ᐅᑭᐅᒃᑯᓪᓗ 2019).

3.  ᑲᑎᒪᑎᑦᑎᓂᖅ ᑲᓇᑕᒥ ᑎᒍᒥᐊᖅᑎᐅᖃᑕᐅᔪᓂᒃ, ᐱᖃᓯᐅᑎᓪᓗᒋᑦ ᑲᓇᑕᒥ ᐱᕙᓪᓕᐊᓂᕐᒧᑦ ᑮᓇᐅᔭᐃᑦ, 
Telefilm, ᓄᓇᖃᖅᑳᖅᑐᒥᓃᑦ ᑕᕐᕆᔭᐅᓕᖅᑏᑦ ᐊᓪᓚᕕᖓ, ᑲᓇᑕᒥ ᒐᕙᒪᒃᑯᖏᑦ ᐃᑦᑕᕐᓂᓴᓕᕆᔨᒃᑯᑦ ᑲᓇᑕᒥ, 
ᓄᓇᕗᑦ ᒐᕙᒪᒃᑯᖏᑦ ᐱᕙᓪᓕᐊᔪᓕᕆᓂᖅ ᐃᖏᕐᕋᔪᓕᕆᓂᕐᓗ (ᐊᐅᔭᒃᑯᑦ ᐅᑭᐊᔅᓵᕐᓗ 2019).

ᐋᖅᑭᓱᖅᑕᐅᓯᒪᔪᖅ ᐸᕐᓇᐅᑎ ᒪᓕᑦᑐᖅ ᑕᒪᒃᑯᓂᖓᓕᒫᖅ ᐅᖃᐅᓯᐅᓚᐅᖅᑐᓂᒃ. ᒪᑯᓂᖓᓗ ᒪᑭᒪᔪᑎᔅᓴᓂᒃ ᐊᒻᒪᓗ 
ᑕᑯᓐᓇᕋᔅᓴᓕᕆᓂᕐᒧᑦ ᖃᐅᔨᓴᕐᓂᕐᒥᑦ. ᑕᒪᑯᐊ ᐱᔭᕆᖅᑎᓪᓗᒋᑦ ᐸᕐᓇᐅᑎᔅᓴᐅᒐᔭᖅᑐᑦ ᒪᓕᒃᑲᔭᖅᑐᑦ ᓄᓇᕗᑦ 
ᓴᓐᖏᓂᖏᓐᓂ ᒪᑭᒪᔾᔪᑎᔅᓴᖏᓐᓂᓪᓗ ᒪᓕᓪᓗᒋᑦ ᐊᓯᔾᔨᐸᓪᓕᐊᔪᖅᐹᓗᒻᒥᑦ ᓯᓚᕐᔪᐊᒥ.

ᑖᓐᓇ ᓴᖅᑭᖅᑕᐅᓯᒪᔪᖅ ᒪᕐᕉᓕᖅᑲᖓᓪᓗᒍ. ᓯᕗᓪᓕᖅᐹᖅ ᐅᓂᒃᑳᖅᑐᓂᑦ ᖃᓄᐃᑦᑑᓂᖓᓐᓂ NFDC ᐊᒻᒪᓗ 
ᑐᕌᖅᑕᖏᓐᓂ ᐸᕐᓇᐅᑎᖏᑦᑕ ᖃᐅᔨᓴᖅᑕᐅᓂᐊᕐᓂᖏᓐᓂ ᒫᓐᓇᐅᔪᖅ ᖃᓄᐃᓕᖓᓂᖏᓐᓂ. ᐊᐃᑉᐸᖓᓐᓂ 
ᐸᕐᓇᐅᑎᖏᓐᓂ ᑕᑯᓐᓇᖅᑕᖏᓐᓂ ᐸᕐᓇᐅᑎᓂᑦ ᐅᓂᒃᑳᖅᑐᑎᑦ, ᐱᒋᐊᕈᑎᔅᓴᖏᓐᓂᓪᓗ ᐱᖃᓯᐅᔾᔨᓯᒪᓪᓗᑎᒃ 
ᑕᑯᓐᓇᖅᑕᖏᓐᓂ, ᑐᕌᒐᖏᓐᓂ, ᑲᒪᒋᔭᕆᐊᓕᖏᓐᓂ ᖃᖓᒃᑯᓪᓗ. ᓇᓗᓇᐃᖅᓯᓯᒪᑦᑎᐊᕐᒥᔪᖅ 
ᖃᒪᐃᓕᖓᓂᐊᕐᒪᖔᖅ ᐱᔭᕆᖅᑲᑦ.

ᐅᖃᐅᓰᑦ ᐃᓱᐊᓂ ᑎᑎᕋᖅᓯᒪᒻᒥᔪᑦ, ᐅᓂᒃᑳᓖᑦ ᑐᑭᖏᓐᓂ ᐅᖃᐅᓰᑦ. ᖃᐅᔨᒪᓂᐊᖅᑯᓯ ᑕᒪᒃᑯᐊ 
ᓴᖑᖓᔮᖅᑐᑦ ᑎᑎᕋᖅᓯᒪᔪᑦ ᑕᕝᕙᓂ ᑎᑎᕋᖅᓯᒪᔪᑦ ᐅᖃᐅᓯᖃᖅᑐ ᑕᕝᕙᓂ ᐅᖃᐅᓯᕐᓃᖃᑕᐅᒻᒪᑕ.



2

ᓄᓇᕗᑦ ᑕᑯᓐᓇᕋᔅᓴᓕᐅᖅᑏᑦ ᑎᒥᖓ

ᓯᕗᓕᖅᐹᖅᓯᐅᑎ  

ᖃᓄᐃᑦᑑᓂᖓ ᐊᒻᒪᓗ 
ᕿᒥᕐᕈᔭᐅᓯᒪᓂᖓ

ᑎᒥᐅᑉ ᒥᔅᓵᓅᖓᔪᑦ

ᑲᒪᒋᔭᕆᐊᓕᖏᑦ
ᓄᓇᕗᑦ ᑕᑯᓐᓇᕋᔅᓴᓕᐅᖅᑏᑦ ᑎᒥᖓ (NFDC) ᑲᒪᔭᕆᐊᖃᖅᑎᑕᐅᕗᖅ ᓄᓇᕗᑦ ᒐᕙᒪᒃᑯᖏᓐᓄᑦ 
ᒪᑭᒪᔾᔪᑎᔅᓴᑲᓐᓂᕐᓂᑦ ᐊᖏᓪᓕᕚᓪᓕᑎᑦᑎᓗᑎᒃ ᓄᓇᕗᒻᒥᐅᑕᕐᓄᑦ ᑕᑯᓐᓇᕋᔅᓴᓕᕆᓂᕐᒥᑦ, ᐊᒻᒪᓗ 
ᓴᖅᑭᔮᖅᑎᑦᑎᑲᓐᓂᕐᓗᑎᑦ ᓄᓇᕗᑦ ᓯᓚᕐᔪᐊᓕᒫᒧᑦ ᐱᓗᐊᖅᑐᒥᑦ ᐅᑭᐅᖅᑕᖅᑐᒥ ᓇᒦᓐᓂᖏᓐᓂ.

ᑕᑯᓐᓇᖅᑕᑦ
ᓄᓇᕗᖅ ᓯᓚᕐᔪᐊᓕᒫᒥ ᐃᓕᓴᕆᔭᐅᓯᒪᒻᒪᑦ ᓲᕐᓗ ᓯᕗᓕᖅᑎᐅᒻᒪᑕ ᓄᓇᖃᖅᑳᖅᑐᒥᓂᕐᓄᑦ ᑕᑯᓐᓇᕋᔅᓴᓕᐅᕐᓂᕐᒥᑦ. 
ᖃᐅᔨᒪᑦᑎᐊᖅᑐᑦ ᐱᔪᓐᓇᑎᐊᖅᑐᓪᓗ ᓄᓇᕗᒻᒥᐅᑕᐃᑦ ᓴᖅᑮᒍᓐᓇᕐᖓᑕ ᐊᔾᔨᐅᓐᖏᑦᑐᓂᑦ ᐃᓄᐃᑦ 
ᐅᓂᒃᑳᖅᑐᐊᖏᓐᓂ ᑕᑯᔅᓴᐅᓗᑎᒃ, ᐅᑉᐱᕆᔭᐅᑦᑎᐊᖅᑐᑎᓪᓗ ᓄᓇᓕᖏᓐᓄᑦ, ᑲᓇᑕᒥᐅᑕᕐᓄᑦ ᓯᓚᕐᔪᐊᒥᐅᑕᓄᓪᓗ 
ᐱᐅᓂᖅᐹᖑᖃᑕᐅᓂᖏᓐᓄᑦ ᐊᔾᔨᐅᖏᓐᓂᖏᓐᓄᓪᓗ ᐃᓱᒪᒋᔭᐅᓯᒪᔪᑦ. 

ᐱᓕᕆᐊᖑᔭᕆᐊᓖᑦ
ᐱᓕᕆᐊᕆᔭᕆᐊᓕᖏᑦ ᓄᓇᕗᑦ ᑕᑯᓐᓇᕋᔅᓴᓕᐅᖅᑏᑦ ᑎᒥᖓᓐᓄᑦ ᐃᑲᔪᖅᑐᐃᓗᑎᑦ ᐋᖅᑭᔅᓱᐃᓗᑎᓪᓗ ᐱᐅᔪᐊᓗᓐᓂᒃ 
ᑕᑯᒥᓇᖅᑐᓂᑦ ᐃᓄᓐᓂᑦ ᑕᑯᓐᓇᕋᔅᓴᐅᓗᑎᑦ ᓄᓇᕗᒻᒥ:

1. ᓴᓐᖓᑎᒃᑲᓂᕐᓗᒋᑦ ᐃᖅᑲᓇᐃᔭᕐᕕᒻᒥ ᐱᓕᒻᒪᒍᓐᓇᕐᓂᖏᑦ ᑕᑯᓐᓇᕋᔅᓴᓕᕆᓂᕐᒥᑦ ᓄᓇᒻᒥ;

2. ᑲᑐᔾᔨᓗᑎᑦ, ᐅᓂᒃᑳᕐᓗᑎᑦ, ᓴᖅᑭᔮᖅᑎᑎᓪᓗᑎᓪᓗ ᓄᓇᕗᒻᒥ ᑕᑯᓐᓇᕋᔅᓴᐅᔪᓂᒃ;

3.  ᐃᑲᔪᖅᑐᐃᓗᑎᑦ ᐅᖃᐅᔾᔨᒋᐊᕆᔪᓐᓇᕐᓗᑎᓪᓗ ᖃᐃᖁᔭᐅᓯᒪᔪᓂᒃ ᑕᑯᓐᓇᕋᔅᓴᓕᕆᔨᓂᑦ 
ᐱᓕᕆᖃᑎᖃᕈᓐᓇᕐᓗᑎᑦ ᓄᓇᕗᒻᒥ.

ᐅᑉᐱᕆᔭᐃᑦ
ᓄᓇᕗᑦ ᑕᑯᓐᓇᕋᔅᓴᓕᐅᖅᑏᑦ ᑎᒥᖓ ᓴᖅᑮᕙᑦᑐᑦ ᐅᑉᐱᕆᔭᐅᔪᓂᒃ ᐊᒻᒪᓗ ᒪᓕᒐᖏᓐᓂ ᐱᓕᕆᐊᖏᓐᓄᑦ ᐊᒻᒪᓗ 
ᐃᑲᔪᖅᑐᐃᕙᑦᑐᑎᑦ ᐃᓗᐊᓂ ᓯᓚᑖᓂᓗ ᐱᓕᕆᖃᑎᒌᑦᑐᓂᒃ, ᐱᖃᓯᐅᑎᓪᓗᒋᑦ ᑕᑯᓐᓇᕋᔅᓴᓕᕆᓂᕐᒧᑦ ᒪᓕᒐᐃᑦ 
ᐊᖅᑯᑏᓪᓗ ᑎᑎᕋᖅᑕᐅᓯᒪᔪᓂᒃ.

ᓄᓇᕗᑦ ᑕᑯᓐᓇᕋᔅᓴᓕᐅᖅᑏᑦ ᑎᒥᖓ ᖃᐅᔨᒪᑦᑎᐊᕋᓱᐊᖅᐸᑦᑐᑦ ᖃᓄᐃᓘᖅᑐᓕᒫᑦ ᑕᒪᑐᒥᖓ ᒪᓕᑦᑎᐊᖁᓪᓗᒋᑦ 
ᐊᑐᐊᖅᓯᖁᓪᓗᒋᓪᓗ ᐋᖅᑭᓱᖅᑕᐅᓯᒪᔪᓂᒃ ᐃᓄᐃᑦ ᐅᑉᐱᕆᔭᖏᓐᓂ ᒪᑯᓂᖓ:

 ·  ᐃᓅᖃᑎᒌᑦᑎᐊᕐᓂᖅ

 ·  ᑐᓐᖓᓇᕐᓂᖅ

 ·  ᐱᔨᑦᑎᕐᓂᖅ

 · ᐋᔩᖃᑎᒌᓐᓂᖅ

 ·  ᐱᓕᒻᒪᓴᕐᓂᖅ/ᐱᔭᕆᐅᖅᓴᕐᓂᖅ

 ·  ᐱᓕᕆᖃᑎᒌᓐᓂᖅ/ᐃᑲᔪᖅᑎᒌᓐᓂᖅ

 ·  ᖃᓄᖅᑑᕐᓂᖅ

 ·  ᐊᕙᑎᑦᑎᓐᓂ ᑲᒪᑦᑎᐊᕐᓂᖅ

ᓯᓚᑖᓃᓐᖔᖅᓯᒪᓂᖏᑦ (PESTLE ᕿᒥᕐᕈᔭᐅᓂᖏᑦ)

ᐊᕐᕌᒍᒐᓚᓐᓂᒃ ᐊᓂᒍᖅᑐᓂᒃ, ᐊᓯᔾᔨᖅᓯᒪᓕᕐᓂᖏᓐᓂ ᒪᑯᐊ ᑲᑎᒪᔨᕈᔪᐃᑦ, ᐱᕙᓪᓕᐊᔪᓕᕆᓂᖅ, ᐃᓄᓕᕆᓂᖅ, 
ᐅᐊᔭᒨᖅᑐᑦ ᒪᓕᒐᓕᕆᓂᕐᒧᓪᓗ ᖃᓄᐃᑦᑑᓂᖓᓐᓂ ᐊᓯᔾᔨᖅᓯᒪᓕᖅᑐᖅ ᑕᑯᓐᓇᕋᔅᓴᓕᕆᓂᖅ ᓴᓇᔭᐅᕙᑦᑐᑦ ᐊᒻᒪᓗ 
ᑕᑯᓐᓇᖅᑕᐅᕙᑦᑐᑦ. ᑕᒪᓐᓇ ᑕᐃᒪᐃᑦᑐᓕᕆᓂᖅ ᓱᒃᑲᓕᔪᕐᔪᐊᕌᓗᒻᒥ ᐊᓯᔾᔨᐸᓪᓕᐊᒻᒪᑦ. 

ᑲᑎᒪᔨᕈᔪᐃᑦ ᒪᓕᒐᐃᓪᓗ
 ·  ᓄᑖᕐᓂ ᓴᖅᑭᖅᓯᒪᔪᓂᒃ ᓄᓇᖃᖅᑳᖅᑐᓂᑦ ᑕᑯᓐᓇᕋᔅᓴᓕᕆᓂᕐᒧᑦ ᐊᓪᓚᕕᒃ ᐅᖃᐅᔾᔨᒋᐊᖅᑎᐅᔪᑦ ᐊᒻᒪᓗ 

ᐃᑲᔪᖅᑐᐃᔪᓐᓇᖅᑐᑎᒃ, ᑮᓇᐅᔭᖅᑎᒍᑦ, ᐃᓕᓐᓂᐊᑎᑦᑎᓂᒃᑯᑦ ᑐᓴᐅᒪᑎᑦᑎᓂᒃᑯᓪᓗ.1

 ·  ᐋᖅᑭᒋᐊᖅᑕᐅᓂᖓ ᑲᓇᑕᒥ ᑕᑯᓐᓇᕋᔅᓴᓕᕆᓂᖅ ᑐᓴᐅᒪᖃᑦᑕᐅᑎᓕᕆᓂᕐᒧᓪᓗ ᒪᓕᒐᐃᑦ.2

 ·  ᐊᔭᐅᖅᑐᐃᑲᓐᓂᕐᓂᖏᑦ ᐱᔪᓐᓴᐅᑎᖏᑦᑕ ᓄᓇᖃᖅᑳᖅᑐᒥᓃᑦ 3 (ᓲᕐᓗ ᓱᓕᔪᓂᑦ ᒪᑭᓴᕋᓱᐊᕐᓂᕐᓗ 
ᑲᑎᒪᔨᖏᑦ 4 ᓄᑖᕐᓂᓪᓗ ᒐᕙᒪᒃᑯᑦ ᒪᓕᒐᖏᓐᓂ5).

 ·  ᑲᑎᒪᔪᓕᕆᓂᕐᒥᓪᓗ ᐋᖅᑭᒋᐊᖅᑕᐅᓯᒪᔪᑦ ᐱᕙᓪᓕᐊᓂᖏᑦ ᐊᒻᒪᓗ ᐱᓕᕆᖃᑎᖃᕐᓂᖏᑦ ᐃᓄᓐᓂ 
ᓇᒥᑐᐃᓐᓇᑦᑎᐊᖅ 6 (ᓲᕐᓗ ᖃᖓᑕᒍᓐᓇᕐᓂᖏ ᓇᒧᑐᐃᓐᓇᑦᑎᐊᖅ 7). 

ᐱᕙᓪᓕᐊᔪᓕᕆᓂᖅ
 ·  ᐊᖏᔫᑎᐊᓗᐃᑦ ᓯᓚᕐᔪᐊᒥ ᑕᐃᒪᐃᑦᑐᓕᕆᕙᒻᒥᔪᑦ (ᓲᕐᓗ Apple, Disney, Amazon, ᐊᒻᒪᓗ Netflix) 

ᖁᕕᐊᒋᒪᒥᓂᒃ ᓴᖅᑮᖏᓐᓇᓕᒫᑦᑎᐊᖅᑐᑦ ᑲᑎᖅᓱᖅᓯᒪᔪᓂᒃ.8

 ·  ᐊᑎᓕᐅᖅᓯᒪᔪᑦ ᐃᓚᒋᔭᐅᔾᔪᑎᒥᑦ ᑕᕐᕆᔮᔅᓴᓕᕆᓂᕐᒧᑦ (SVOD) ᐱᓕᕆᐊᓂᑦ ᓴᖅᑮᓯᒪᔪᑦ 
ᑕᑯᔅᓴᕋᔅᓴᐅᒍᓐᓇᖅᑐᓂᒃ ᐊᒻᒪᓗ ᐊᑭᑦᑐᕋᐅᑎᔅᓴᐅᔪᓂᒃ ᓯᓚᕐᔪᐊᒥ ᑕᑯᓐᓇᕋᔅᓴᓕᕆᓂᕐᒨᖓᔪᓂᒃ.9

 ·  ᑲᓇᑕᐅᑉ ᑕᑯᓐᓇᕋᔅᓴᕆᓂᕐᒧᑦ ᓴᓐᖏᔪᐊᓗᒃ ᐊᒻᒪᓗ ᐱᐅᓂᖅᓴᒥᑦ ᐃᖏᕐᕋᓕᖅᑐᓂ, ᑲᓇᑕᓗ 
ᐱᕙᓪᓕᐊᔪᓕᕆᔨᒃᑯᖏᑦ ᑲᑐᔾᔨᖃᑎᒌᖏᑦ ᓂᕆᐊᑦᑐᑦ ᑕᒪᓐᓇ ᐱᕈᖅᐸᓪᓕᐊᖏᓐᓇᕐᓂᐊᕐᓂᖓᓐᓂ.10

 ·  ᓄᓇᕗᑦ ᐱᕙᓕᐊᔪᓕᕆᓂᖅ ᐃᖏᕐᕋᑦᑎᐊᖅᑐᖅ ᑮᓇᐅᔭᓂᑦ ᐃᓯᖅᑐᖃᖅᐸᓪᓕᐊᖏᓐᓇᖅᑐᓂ ᒐᕙᒪᑐᖃᒃᑯᓐᓂ, 
ᑖᒃᓰᔭᕈᑎᓂᒃ ᐊᓯᖏᓐᓂᓪᓗ ᑮᓇᐅᔭᓂᒃ ᐃᓯᖅᑐᖃᐃᓐᓇᖅᑐᓂ 11 ᐊᕐᕌᒍᒐᓴᐅᓚᐅᖅᑐᓂᒃ, ᑐᓂᐅᔭᓚᐅᕐᒥᔪᑦ 
ᑐᓂᕐᕈᑎᓂᒃ ᐊᖏᕈᑎᑎᒍᓪᓗ ᓱᓕ ᐃᖏᕐᕋᐃᓇᖅᑐᖅ.12

ᐃᓄᓕᕆᓂᖅ
 ·  ᑕᑯᓐᓇᖅᑕᐅᖃᑦᑕᖅᑐᓂᒃ ᑎᒍᓯᕙᓪᓕᐊᓂᖅ ᐊᑎᓕᐅᖅᓯᒪᖃᑕᐅᓂᖅ ᑕᕐᕆᔮᔅᓴᓕᕆᓂᕐᒥᑦ (SVOD) 

ᐊᖏᓪᓕᕙᓪᓕᐊᒐᓱᓐᓂᕐᒧᑦ.13

 ·  ᐱᖃᑕᐅᕙᓪᓕᐊᓂᖅ ᐊᔾᔨᐅᓐᖏᑦᑐᓂᑦ ᓇᒦᓐᓂᖏᓐᓂᓪᓗ ᑲᑐᔾᔨᖃᑦᑕᕐᓗᑎᑦ ᑕᑯᓐᓇᖅᑕᐅᖃᑦᑕᕐᓗᑎᓪᓗ 
ᓇᐅᒃᑯᑐᐃᓇᖅ ᒪᑯᑎᒎᓇ YouTube, Vimeo, Facebook, Tik Tok, Instagram, Snapchat, ᐊᓯᖏᓪᓗ.14

 · ᑕᑯᓐᓇᓂᖅᓴᐅᓕᕐᓗᑎᑦ ᐱᒻᒪᕆᐅᔪᓂᒃ ᐃᓄᓕᕆᓂᕐᒥᑦ ᑕᐃᒪᐃᓪᓗᐊᑎᑦᑎᓂᕐᒥᑦ.15

 · ᓴᖅᑮᑲᓐᓂᓂᖅᓴᐅᖃᑦᑕᕐᓗᑎᑦ ᐱᖅᑯᓯᓕᕆᓂᕐᒥᑦ ᐊᔾᔨᐅᖏᑦᑐᓂᑦ ᒪᑯᑎᒎᓇ SVOD−ᑯᑦ.16

ᐅᐊᔭᒨᖅᑐᓕᕆᓂᖅ
 ·  ᓱᒃᑲᓕᔪᐊᓗᒻᒥ ᐊᓯᔾᔨᐸᓪᓕᐊᒻᒪᑦ ᑐᓴᐅᒪᖃᑦᑕᐅᑎᓕᕆᓂᖅ ᓄᓇᕗᒻᒥ: ᐅᖄᓚᐅᑎᕋᓛᒃᑯᑦ ᓄᓇᕗᓕᒫᒥ 

ᐱᑕᖃᓕᖅᑐᑎᑦ 17 ᐊᓯᔾᔨᕐᓂᐊᖅᑐᒋᔭᐅᓪᓗᑎᓪᓗ ᓱᒃᑲᓕᓂᖏᑦ ᐅᖄᓚᐅᑎᕋᓛᓕᕆᓂᕐᒥᑦ, ᐱᖃᓯᐅᑎᓪᓗᒋᑦ 
5G.18

 ·   ᓄᑖᓂ ᓴᓇᓯᒪᓕᖅᑐᑦ ᓄᓇᐅᑉ ᐃᑭᐊᖓᒎᖅᑐᖅᒡᓴᓂᒃ ᐅᐊᓴᓂᑦ ᖃᕋᓴᐅᔭᕐᒧᑦ ᑲᓱᕈᑎᓂᒃ 19 ᐊᒻᒪᓗ 
ᐊᑦᑐᖅᑐᒃᑰᕐᓗᑎᒃ ᐊᓂᕐᓂᖃᕐᖓᖏᑦᑐᒥᑦ ᖃᖓᖅᑕᖅᑎᑕᐅᓯᒪᔪᑦ 20 ᐅᑭᐅᖅᑕᖅᑐᒧᑦ ᐱᔨᑦᑎᕋᐅᑎᐅᓗᑎᒃ.

 ·  Big Data−ᑕᐃᑦ ᐊᑐᖅᑕᐅᓂᖅᓴᐅᓕᕐᒥᔪᑦ ᑕᑯᓐᓇᕋᔅᓴᓕᕆᓂᕐᒥᑦ ᐊᒻᒪᓗ ᓇᒻᒥᓂᖃᖅᑎᐅᔪᓂᒃ 
ᖃᐃᔨᒃᑲᐃᓪᓗᑎᑦ ᐊᑐᖅᑕᐅᖃᑦᑕᕐᓂᖏᓐᓂ (ᓲᕐᓗ ᑕᕐᕆᔮᖅᑕᐅᒐᔪᑦᑐᓂᒃ ᐊᒻᒪᓗ ᐊᑐᖅᑕᐅᕙᑦᑐᓂᒃ 
ᑕᑯᓐᓇᕈᑎᓂᒃ).21

ᒪᓕᒐᓕᕆᓂᖅ
 ·  ᑲᓇᑕᐅᑉ ᓈᓚᐅᑎᖏᑦ ᑏᕕᖏᓪᓗ ᐊᒻᒪᓗ ᑕᑯᓐᓇᕋᔅᓴᓕᕆᓂᕐᒧᑦ ᑲᑎᒪᔨᖏᑦ ᓇᓗᓇᐃᖅᓯᓚᐅᖅᑐᑦ 

2016−ᒥ ᖃᕋᐅᓴᔭᒃᑰᕈᑎᓂᒃ ᑕᑯᓐᓇᕋᔅᓴᓕᕆᓂᕐᒧᑦ ᐱᔨᑦᑎᕋᐅᑎᑐᐃᓐᓇᐅᒻᒪᑕ.22

 ·  ᓄᓇᕋᖅᑳᖅᑐᒥᓃᑦ ᓇᒻᒥᓂᖃᖅᑐᖅ ᐊᐅᓚᑦᑎᓪᓗᑎᓪᓗ ᐱᒻᒪᕆᕈᖅᐸᓪᓕᐊᓪᓗᑎᑦ ᐊᑐᕈᓐᓇᖅᑎᑕᐅᓪᓗᑎᑦ 
ᑮᓇᐅᔭᓂᓪᓗ.23

ᐱᐅᓂᖅᐹᖅᑎᒍᑦ ᕿᒥᕐᕈᔭᐅᓯᒪᓂᖓ

ᓄᓇᕗᑦ ᐊᑭᑦᑐᕋᐅᑎᖃᑦᑕᕐᓂᖏᑦ ᑕᒪᒃᑯᒥᖓ ᐃᓱᖃᖅᑎᑦᑎᒻᒪᑦ ᐊᔅᓱᕈᕐᓇᖅᑐᓂᓗ, ᐊᑭᖏᓪᓗ ᐊᒻᒪᓗ ᐱᓇᓱᐊᕐᓂᕐᒥᑦ 
ᐅᐊᔭᒨᖅᑐᓂᒃ, ᓱᓇᒃᑯᑖᕐᓂᑦ, ᖃᕋᐅᓴᔭᒃᑰᕈᓐᓇᐅᑎᓂᒃ. ᑭᐊᓂᓕ, ᑕᒪᓐᓇ ᐊᑭᑦᑐᕋᐅᑎᓂᒃ ᓴᓐᖓᑎᑦᑎᑲᓐᓂᕐᒥᔪᖅ 
ᑕᒪᒃᑯᓄᖓ ᐊᔅᓱᕈᓇᖅᑐᓄᑦ ᓴᖅᑭᖅᑐᓄᑦ. 

ᐃᓄᐃᑦ ᓴᓇᖃᑦᑕᕐᓂᖏᑦ ᐊᔾᔨᐅᖏᑦᑐᑦ ᑲᓇᑕᒥ ᐊᒻᒪᓗ ᓯᓚᕐᔪᐊᒥ ᑕᑯᓐᓇᕋᔅᓴᓕᕆᓂᕐᒥᑦ. ᐅᓂᒃᑳᖃᑦᑐᖅᑐᑦ 
ᐱᖅᑯᓯᖏᓐᓂ ᐃᓄᓐᓄᓪᓗ ᓴᖅᑭᖅᑕᐅᕙᑦᑐᑎᒃ. ᑕᑯᔅᓴᐅᒻᒪᑕ ᐊᑭᑦᑐᕋᐅᑎᒍᓐᓇᕐᓂᖏᓐᓂ ᓴᓐᖏᔫᓪᓗᑎᑦ 
ᐊᔾᔨᐅᖏᓐᓂᖏᓐᓄᑦ ᐱᖅᑯᓯᓕᕆᓂᕐᒥᑦ ᐃᓕᖅᑯᓯᕆᔭᖏᓐᓂᓪᓗ ᐃᓄᐃᑦ ᐅᓂᒃᑳᖅᑐᐊᕈᓯᖏᓐᓂ ᐊᒻᒪᓗ 
ᑕᑯᔅᓴᐅᔪᓂᒃ ᐅᓂᒃᑳᖅᑐᐊᕐᓂᕐᒥᑦ. ᑕᒪᒃᑯᐊ ᐅᓪᓗᒥᒧᑦ ᐊᑐᖅᑕᐅᕙᑦᑐᑦ ᐃᓄᐃᑦ ᐱᖅᑯᓯᖏᑦ ᑕᑯᓐᓇᕋᔅᓴᓕᕆᓂᒃᑯᑦ 
ᓴᖅᑭᔮᖅᑎᑕᐅᓪᓗᑎᑦ, ᓄᓇᕗᑦ ᓇᓗᓇᓐᖏᑦᑎᐊᖅᑐᒥᑦ ᐊᑭᖅᑐᕋᐅᑎᖃᑕᐅᕙᑦᑐᑦ ᑕᐃᒪᐃᑦᑐᒃᑯᑦ.

ᓄᓇᕗᒻᒥ ᐊᑭᑐᔪᐊᓘᒻᒪᑦ ᓴᖅᑮᓇᓱᐊᖅᑐᓂ, ᐊᑭᑐᓂᖏᓐᓄᑦ ᑭᓱᑐᐃᓐᓇᑦᑎᐊᑦ ᐊᑐᕆᐊᓕᒃ, ᓱᓇᒃᑯᑖᑦ 
ᐱᔨᑦᑎᕋᐅᑏᓪᓗ.
ᓄᓇᖏᓪᓗ ᐅᖓᓯᑦᑑᓪᓗᑎᑦ ᓄᓇᕗᒻᒥ ᐊᔅᓱᕈᓐᓇᕈᑎᒋᒃᑲᓂᕐᒥᔭᖏᑦ ᑕᐃᒪᐃᑦᑐᓂᑦ 
ᓴᖅᑭᔮᖅᑎᑦᑎᑲᓐᓂᕋᓱᓐᓂᐊᕐᓗᓂ ᑕᑯᓐᓇᕋᔅᓴᓂᒃ.
ᑕᒪᒃᑮᒃ ᓄᓇᕗᒻᒦᑦᑐᑦ ᐊᒻᒪᓗ ᐅᐸᒍᑎᕙᑦᑐᑦ ᓂᐅᕐᕈᔪᑦ ᐊᔅᓱᕉᑎᖃᖃᑦᑕᖅᑐᑦ ᐅᐊᔭᒨᖅᑐᓂᒃ ᐊᒻᒪᓗ 
ᓱᓇᒃᑯᑖᕈᔪᓐᓂᒃ (ᓲᕐᓗ ᐊᑐᐃᓐᓇᐅᑦᑕᐅᑎᒋᔪᖃᓐᖏᓐᓂᖓᓐᓄᑦ ᐊᒻᒪᓗ ᐱᑐᖃᐅᓪᓗᑎᑦ ᓱᓇᒃᑯᑖᑦ 
ᓄᓇᓕᓐᓃᑦᑐᑦ).
ᖃᕋᓴᐅᔭᒃᑰᕈᓐᓇᐅᑏᓪᓗ ᐊᔅᓱᕈᓇᖃᑦᑕᖅᑐᑦ ᓄᓇᕗᒻᒥ ᓄᓇᓕᖏᓐᓂ (ᐊᑭᑐᔪᐊᓗᓪᓗᑎᑦ, ᐋᖅᑭᓱᖅᓯᒪᓪᓗᑎᑦ, 
ᓱᒃᑲᐃᑦᑐᑎᑦ ᐱᓇᓱᐊᖅᑐᓂ).
ᓄᓇᕗᒻᒥ ᑮᓇᐅᔭᐃᓗ ᐊᔅᓱᕈᓐᓇᖃᑦᑕᕐᒥᔪᑦ ᐃᓱᖃᕐᓂᖏᓐᓂ ᑕᑯᓐᓇᕋᔅᓴᓄᖓᔪᓂᒃ (ᓲᕐᓗ NFDC−ᑯᑦ 
ᐃᓱᖃᕐᓂᖏᓐᓄᑦ ᐃᑲᔫᑎᔅᓴᓂᑦ ᑮᓇᐅᔭᖅᑐᕈᑎᖏᑎᒍᑦ, ᑖᒃᓰᔭᕈᑎᓂᑦ ᐱᑕᖃᓐᖏᓗᐊᕐᓂᖏᓐᓄᑦ).
ᓄᓇᕗᒻᒥ ᐃᓱᖃᕐᓂᖏᓐᓂ ᐊᑐᐃᓐᓇᕐᓂᑦ ᐱᓕᒻᒪᔅᓯᒪᔪᓂᑦ ᑕᐃᒪᐃᑦᑐᓕᕆᓂᕐᒥᑦ. 

ᐊᑭᑦᑐᕋᐅᑎᓂᑦᑎᒍᑦ ᐊᔅᓱᕉᑎᖃᕐᓂᖏᑦ

 

ᐃᓄᐃᑦ ᐱᖅᑯᓯᖏᑦ ᐅᖃᐅᓯᕆᔭᔅᓴᐅᒻᒪᑕ ᐅᓂᒃᑳᖅᑐᐊᑦ ᑕᑯᔅᓴᐅᓕᕐᓗᑎᑦ. 
ᐃᓄᐃᑦ ᐅᓂᒃᑳᖅᑐᐊᖏ ᓴᓐᖏᔪᐊᓘᒻᒪᑕ ᐱᖅᑯᓯᕆᓪᓗᓂᔾᔪᒃ.
ᐃᓄᐃᑦ ᐱᖅᑯᓯᖏᑦ ᐅᓂᒃᑳᖅᑐᐊᕐᓂᖅ ᑕᑯᔅᓴᐅᓕᕈᓐᓇᕐᖓᑕ ᐃᓄᐃᑦ ᐃᓱᒪᒋᔭᖏᑦ ᒪᓕᓪᓗᒋᑦ.
ᐃᓄᑦᑎᑐᑦ ᑕᑯᓐᓇᕋᔅᓴᓕᐅᖅᐸᑦᑐᑦ ᐊᔾᔨᐅᖏᒻᒪᑕ ᐊᒻᒪᓗ ᓴᓐᖏᔫᓪᓗᑎᑦ ᐅᖃᐅᓯᖏᑦ ᐱᖅᑯᓯᖏᓪᓗ.

ᐊᑭᑦᑐᕋᐅᑎᓂᑦᑎᒍᑦ ᓴᓐᖏᓂᖏᑦ

ᐊᐃᑉᐸᖓ  

ᐋᖅᑭᓱᖅᑕᐅᓯᒪᓂᖏᑦ 
ᑕᑯᓐᓇᖅᑕᐅᓗᐊᓐᖑᐊᖅᑐᑦ

ᑕᑯᓐᓇᖅᑕᐅᔪᑦ ᐅᑯᐊ 

ᐊᕐᕌᒍᓄᑦ ᑕᓪᓕᒪᐅᓂᐊᖅᑐᓄᑦ, NFDC−ᑯᑦ ᑎᒍᓯᓂᐊᖅᑐᑦ ᐱᖓᓱᓂᑦ ᑕᑯᓐᓇᖅᑕᐅᔪᓄᑦ ᑕᑯᔅᓴᐊᒐᔭᖅᑐᓂᑦ 
ᑕᑯᓐᓇᕋᔅᓴᓕᕆᓂᕐᒥᑦ ᓄᓇᕗᒻᒥ.

ᑕᑯᓐᓇᖅᑕᐅᔪᑦ ᑕᒪᒃᑯᐊ 2020-2025 

ᑕᑯᓐᓇᖅᑕᐅᔪᖅ 1
ᐱᑕᖃᕐᓂᖅᓴᐅᓗᓂ 
ᐃᑲᔪᖅᑐᐃᔾᔪᑎᔅᓴᓂᑦ

ᑕᑯᓐᓇᖅᑕᐅᔪᖅ 2
ᓄᑖᕐᓂᑦ 

ᒪᑭᒪᔾᔪᑎᔅᓴᓕᐅᒃᑲᓂᕐᓗᑎᑦ

ᑕᑯᓐᓇᖅᑕᐅᔪᖅ 3
ᐊᖏᓪᓕᕚᓪᓕᑎᒃᑲᓂᕐᓗᒋᑦ 

ᑭᓱᑐᐃᓐᓇᐃᑦ

ᐸᕐᓇᑕᐅᓯᒪᔪᑦ ᑐᕌᒐᐃᑦ

ᐃᓗᐊᓃᓪᓗᑎᑦ ᑕᑯᓐᓇᖅᑕᖏᓐᓂ, ᐱᖓᓲᔪᖅᑑᒻᒪᑕ ᑐᕌᒐᐃᑦ ᐋᖅᑭᓱᖅᑕᐅᓯᒪᔪᓂᒃ ᐸᕐᓇᐅᑎᓂᒃ 
ᑲᑎᒪᑎᑦᑎᓚᖅᑎᓪᓗᒋᑦ. 

ᑐᕌᒐᖅ 1: 
ᐃᓕᓐᓂᐊᑎᑦᑎᓂᖅ 
ᐃᖅᑲᓇᐃᔭᖅᑐᓪᓗ 

ᐃᓕᓐᓂᐊᖅᑐᐅᓂᖏᑦ 

ᑐᕌᒐᖅ 2:
 ᓈᒻᒪᒋᔭᐅᓂᖏᑦ 

ᓴᖅᑭᖅᑕᐅᕙᓐᓂᖏᑦ 
ᑐᑭᓯᒋᐊᕈᑏᓪᓗ 

ᑕᑯᒡᓇᐅᑎᑕᐅᓂᖏᑦ

ᑐᕌᒐᖅ 3:
ᓱᓇᒃᑯᑖᑦ

ᑐᕌᒐᖅ 4: 
ᑕᑯᓐᓇᕋᔅᓴᓕᕆᔩᑦ 
ᐱᕈᖅᐸᓪᓕᐊᓂᖏᑦ

ᑐᕌᒐᖅ5: 
ᓂᓪᓕᐊᖏᓐᓇᖃᑦᑕᕐᓂᖏᑦ ᓱᓕ

ᑐᕌᒐᖅ 6: 
ᑕᑯᓐᓇᕋᔅᓴᓕᕆᔩᑦ ᑲᑎᒪᔨᖏᑦ

ᑐᕌᒐᖅ 1: ᐃᓕᓐᓂᐊᖅᑎᑕᐅᓂᖅ ᐃᖅᑲᓇᐃᔭᖅᑐᓪᓗ 
ᐃᓕᓐᓂᐊᖅᑎᑕᑦ
ᓄᓇᕗᑦ ᑕᑯᓐᓇᕋᔅᓴᓕᐅᖅᑏᑦ ᑎᒥᖓ ᐃᓕᓴᖅᓯᓯᒪᔪᑦ ᐊᔾᔨᒌᓐᖏᕈᓘᔭᖅᑐᓂᒃ ᐱᓕᒻᒪᔅᓴᓂᕐᒧᑦ ᐃᓕᓐᓂᐊᕆᐊᖃᕐᖓᑕ 
(ᓲᕐᓗ ᑕᕐᕆᔭᓕᐅᕆᐅᖅᓴᓂᖅ, ᓂᐱᓕᐅᕆᐅᖅᓴᓂᖅ, ᓇᑲᑎᕆᓂᖅ, ᐅᓂᒃᑳᖅᑐᐊᕐᓂᖅ ᐊᒻᒪᓗ ᓇᒻᒥᓂᖃᖅᑐᓂᑦ 
ᐱᓕᕆᓂᖅ) ᐊᔾᔨᐅᖏᑦᑐᓂᑦ ᐱᓇᓱᖃᑦᑕᕐᓂᐊᕐᓗᓂ ᑕᒪᒃᑯᐊ ᐱᒋᔭᕆᐊᖃᕐᖓᒋᑦ. ᑲᔪᓰᓐᓇᕐᓗᑎᑦ 
ᐃᓕᓐᓂᐊᖃᑦᑕᕐᓗᑎᑦ, ᐱᒋᐊᕐᖓᕐᓂᖓᓐᓂ ᖁᑦᑎᓂᖅᓴᓄᑦ. ᑕᑯᓐᓇᕋᔅᓴᓕᕆᓂᖅ ᐃᑲᔫᑎᖃᕐᓂᐊᕐᒥᔪᖅ ᐊᓯᖏᓐᓂ 
ᐱᓕᕆᖃᑦᑕᕐᓗᓂ ᐊᒻᒪᓗ ᑎᒍᓯᒍᓐᓇᕐᓗᓂ ᐱᓕᕆᔨᑦᑎᐊᕙᒻᒪᕆᐅᔭᕆᐊᖃᕐᓂᕐᒥᑦ ᐃᒻᒥᓂᒃ. 

ᑕᒪᒃᑯᐊ ᓄᓇᕗᒻᒥ ᓈᒻᒪᑦᑐᓂᒃ ᐃᓕᓐᓂᐊᑎᑦᑎᔾᔪᑎᖃᑦᑎᐊᕋᓗᐊᕐᒪᖔᑕ ᑕᑯᓐᓇᕋᔅᓴᓕᐅᕐᓂᕐᒥᑦ ᐃᖅᑲᓇᐃᔭᖅᑎᔅᓴᓂᒃ 
ᐱᒻᒪᕆᐅᒋᓪᓚᕆᒃᑲᑦᑎᒍ. ᐊᖅᑯᑎᖃᕐᓗᑎᑦ ᓄᓇᕗᑦ FIT−ᒥᑦ (ᑕᕐᕆᔭᓕᐅᕐᓂᕐᒧᑦ ᐃᓕᓐᓂᐊᕐᓂᖅ), NFDC−ᑯᑦ 
ᓈᒪᔫᒥᔪᓂᒃ ᐃᓕᓐᓂᐊᑎᑦᑎᔾᔪᑎᖃᕐᓗᓂ ᑲᔪᓯᖁᓪᓗᒋᑦ ᐱᕙᓪᓕᐊᓂᖏᓐᓂ ᐊᒻᒪᓗ ᐃᓕᓐᓂᐊᖃᑦᑕᖅᑕᖏᑦ 
ᖁᕝᕙᓯᑉᐸᓪᓕᐊᖃᑦᑕᕐᓗᑎᑦ ᐊᒻᒪᓗ ᐃᖅᑲᓇᐃᔭᕐᓂᖓᓐᓂ ᐃᓕᓐᓂᐊᖃᑕᐅᖃᑦᑕᕐᒥᓗᑎᑦ. ᑕᐃᒪᒃ 
ᐊᖏᓂᖅᐹᖅᑎᒍᑦ ᑮᓇᐅᔭᖏᓐᓂ ᐊᑑᑎᖃᑦᑎᐊᖅᑎᑦᑎᒐᔭᖅᑐᑦ ᓄᓇᕗᑦ, ᐊᒻᒪᓗ “ᓯᓚᑖᓃᓐᖔᖅᓯᒪᔪᓂᒃ” 
ᑎᑭᑦᑐᖃᓐᖏᓂᖅᓴᐅᖃᑦᑕᕐᓕᓗᓂ ᓄᓇᖃᖅᑳᖅᑐᒥᓂᕐᓄᑦ ᑕᕐᕆᔭᓕᐅᕋᔅᓴᓕᐅᕐᓂᐊᖅᑐᓂᒃ.

ᑕᒪᒃᑯᐊ ᐃᓕᓐᓂᐊᕐᓂᐅᔪᑦ ᓇᓗᓇᐃᔭᐃᒐᔭᕐᒥᔪᑦ ᐊᑑᑎᖃᑦᑎᐊᕐᓗᑎᓪᓗ ᑭᖑᕚᖏᓐᓄᑦ ᐃᓄᐃᑦ ᓄᓇᕗᒻᒥ ᓄᑖᕐᓂᑦ 
ᓴᓇᔨᐅᖃᑦᑕᕋᔭᖅᑐᖅ, ᐃᑲᔫᑎᖃᕐᓗᑎᓪᓗ ᓯᕗᓂᑦᑎᓐᓂ ᐃᓄᑦᑎᑐᑦ ᓴᖅᑭᔮᖅᑎᑦᑎᖃᑦᑕᕐᓗᑎᑦ ᑕᑯᕋᓐᓈᖅᑕᐅᓗᑎᒃ. 
ᑕᒪᒃᑯᐊ ᐃᓕᓐᓂᐊᖅᓯᒪᑦᑎᐊᕋᓗᐊᕐᒪᖔᑕ ᖃᐅᔨᒪᑦᑎᐊᕐᓗᒋᑦ ᓄᓇᕗᒻᒥ ᑕᑯᓐᓇᕋᔅᓴᓕᕆᔩᑦ ᐱᒻᒪᕆᐅᓂᖅᐹᖑᒻᒪᑦ 
ᐊᒻᒪᓗ ᐃᓕᓐᓂᐊᕈᑎᔅᓇᓂᑦ ᐱᑕᖃᐃᓐᓇᖃᑦᑕᖁᓪᓗᒋᑦ ᓴᓇᖃᑦᑐᕆᐊᖃᕐᒥᒻᒪᑕ.

ᐸᕐᓇᑕᐅᓯᒪᔪᑦ ᐱᒋᐊᕈᑎᔅᓴᐃᑦ ᐃᓕᓐᓂᐊᑎᑦᑎᓂᕐᒧᑦ ᐃᖅᑲᓇᐃᔭᖅᑐᓄᓪᓗ 
ᐃᓕᓐᓂᐊᕐᓂᕐᒧᑦ:

 ·  ᖃᓄᐃᑦᑑᓂᖏᓐᓂ ᐋᖅᑭᓱᕐᓗᒋᑦ ᑐᑭᒧᐊᑦᑎᓂᕐᒧᓪᓗ ᐃᓕᓐᓂᐊᕋᔅᓴᖅᑕᖃᕐᓗᓂ ᐊᒻᒪᓗ ᐱᕙᓪᓕᐊᓂᕐᒧᑦ 
ᑕᑯᓐᓇᕋᔅᓴᓅᖓᔪᓂᒃ ᓄᓇᕗᒻᒥ. 

 ·  ᐊᑐᐃᓐᓇᐅᑎᑦᑎᓗᓂ ᐊᔾᔨᒌᓐᖏᑦᑐᓂᑦ ᐱᓕᒻᒪᓴᕐᓂᕐᒧᑦ ᐃᓕᓐᓂᐊᕈᑎᔅᓴᓂᒃ ᒪᑯᓄᖓ ᐱᓕᕆᔨᒻᒪᕆᐅᓂᕐᒧᑦ 
(ᓲᕐᓗ ᐊᔾᔨᓕᐅᕆᓂᖅ, ᓂᐱᓕᐅᕆᓂᖅ, ᓇᑲᑎᕆᓂᖅ, ᓂᓪᓕᐊᔭᑦ ᐊᓯᖏᓐᓂ ᐅᖃᐅᓯᕐᒥᑦ ᓇᕿᑦᑕᖅᓯᒪᓗᒋᑦ 
ᐊᓯᖏᓪᓗ) ᓴᓇᖃᑦᑕᕐᓗᑎᒃ, ᓇᒻᒥᓂᖃᕐᓂᕐᒧᓗ ᐱᓕᕆᐊᓂᑦ ᐃᓕᓐᓂᐊᕐᓗᑎᑦ.

 ·  ᐱᓕᕆᕙᓪᓕᐊᓗᑎᑦ ᑲᔪᓰᓐᓇᖁᓪᓗᒋᑦ ᐃᓕᓐᓂᐊᕐᓂᕐᒥᑦ ᒪᓂᒪᔾᔪᑎᔅᓴᓂᓪᓗ, ᐱᓕᕆᖃᑎᖃᕐᓗᑎᑦ ᓄᓇᕗᑦ 
ᓯᓚᑦᑐᖅᓴᕐᕕᖓᓐᓂ ᐸᐃᑉᐹᖅᑖᕈᑎᔅᓴᒥᑦ ᐃᓕᓐᓂᐊᕈᑎᓕᐅᕐᓗᑎᑦ ᐱᕙᓪᓕᐊᔪᓕᕆᔨᔅᓴᐅᓂᕐᒧᑦ.

 ·  ᐊᐅᓚᑦᑎᓗᑎᑦ ᐱᓕᕆᖃᑎᖃᕐᓗᑎᑦ ᐃᖅᑲᓇᐃᔭᕐᓂᖓᓐᓂ ᐃᓕᓐᓂᐊᕈᑎᓂᑦ ᐃᓕᓐᓂᐊᖅᑐᓄᑦ (ᓲᕐᓗ 
ᒪᓕᑲᑕᖃᑦᑕᕐᓗᓂ ᐃᖅᑲᓇᐃᔭᖅᑎᒥᑦ ᐊᔪᕆᓪᓗᓂ ᐊᒻᒪᓗ ᐃᖅᑲᓇᐃᔭᔅᓯᓐᓈᖅ ᐃᓕᓐᓂᐊᖅᑎᑕᐅᓗᑎᑦ 
ᑕᑯᓐᓇᕋᔅᓴᓕᕆᓂᕐᒥᑦ ᓄᓇᕗᒻᒥ ᑲᓇᑕᒥᓗ).

 ·  ᓯᕗᕙᓐᓂᖅᓴᓂᑦ ᐃᓕᓐᓂᐊᑎᑦᑎᓗᓂ ᐃᓅᑑᖃᑎᒋᓗᒋᑦ ᐊᒻᒪᓗ ᒪᓕᑲᑕᒍᓐᓇᕐᓗᑎᑦ ᐱᓕᒻᒪᓴᕐᓗᑎᑦ, 
ᓄᓇᕗᒻᒥ ᑲᓇᑕᒥᓗ ᓄᓇᖃᖅᑖᖅᑐᒥᓂᕐᓂᑦ ᑕᑯᓐᓇᕋᔅᓴᓕᐅᖅᑎᓂᒃ.

 ·  ᐱᓕᕆᖃᑎᖃᕐᓗᑎᑦ ᖃᒡᒋᐊᕗᑦᑎᒥᑦ ᐃᑲᔪᕐᓗᒋᑦ ᐱᕙᓪᓕᐊᓂᖏᓐᓂ ᖃᓄᖅ ᐱᓐᖑᐊᕈᓐᓇᕐᓂᖏᓐᓂ/
ᑕᕐᕆᔭᐅᓕᕐᓂᕐᒥᑦ ᐱᓕᒻᒪᓴᕐᓗᑎᑦ.

ᑐᕌᒐᖅ 2: ᓈᒻᒪᒋᔭᐅᔪᑦ ᓴᖅᑭᖅᑕᐅᕙᓐᓂᖏᑦ ᐊᒻᒪᓗ ᑐᑭᓯᒋᐊᕈᑏᑦ 
ᑕᑯᔅᓴᐅᑎᑕᐅᓂᖏᑦ
ᑕᒪᒃᑯᐊ ᓈᒻᒪᒋᔭᐅᓂᖏᑦ ᓴᖅᑭᖅᓯᒪᓕᖅᑲᑕ, ᐊᑐᐃᓐᓇᐅᑎᑕᐅᓕᕐᓗᑎᓪᓗ ᑕᐃᒃᑯᓄᖓ ᓴᓇᖃᑦᑕᕐᓂᐊᖅᑐᓄᑦ ᐊᒻᒪᓗ 
ᑕᑯᓐᓇᖃᑦᑕᕐᓂᐊᖅᑐᓄᑦ ᐱᑲᔫᑎᖃᕐᓂᐊᕐᖓᑕ ᓴᓇᔭᖏᑦ. NFDC−ᑯᑦ ᐃᓕᓴᖅᓯᓯᒪᔪᑦ ᑕᑯᕋᓐᓈᖅᑕᐅᓂᐊᖅᑐᓂᑦ 
ᑕᑯᔅᓴᐅᑎᑦᑎᖃᑦᑕᕐᓗᑎᑦ ᓄᓇᕗᒻᒥ ᓴᓇᔭᐅᓗᑎᓪᓗ. 

ᐃᓱᒪ TV ᐱᓕᕇᓐᓇᖅᑐᖅ ᑲᒪᒋᔭᕆᐊᓕᖏᓐᓂ ᓴᖅᑮᕙᑦᑐᑎᑦ ᑕᑯᔅᓴᐅᑎᑦᑎᕙᑦᑐᑎᓪᓗ ᐃᓄᑦᑎᑑᖓᓪᓗᑎᑦ. 
ᐊᖅᑯᑎᖃᖅᑐᑎᑦ ᐃᓱᒪᒃᑯᑦ ᖃᕋᐅᓴᔭᒃᑯᑦ ᑕᑯᔅᓴᐅᔪᓂᑦ ᐱᑕᖃᕐᒥᔪᖅ ᓄᓇᕗᒻᒧ ᓄᓇᓕᓐᓂ ᑕᑯᔅᓴᐅᓂᐊᖅᑐᓂᒃ, ᐊᒥᓱᑦ 
ᓄᓇᕗᒻᒥ ᓄᓇᓖᑦ ᑕᐃᒪᐃᑦᑐᓂᑦ ᑕᑯᓐᓇᖃᑦᑕᖅᓯᒪᓕᕐᒥᔪᑦ ᓇᒻᒥᓂᕐᓗ ᓴᓇᖃᑦᑕᖅᑐᑎᑦ. ᑭᓯᐊᓂᓕ, ᐊᒥᓲᓂᖅᓴᓂᑦ 
ᖃᖓᑦᑕᖅᑎᑕᐅᓯᒪᔪᒃᑯᑦ ᑏᕕᒃᑯᑦ ᑕᑯᔅᓴᐅᑎᐊᖅᑐᐊᓗᓐᓂᓪᓗ ᑕᑯᕋᓐᓈᕈᑎᖃᓕᕐᖓᑕ, ᐃᓚᖏᓪᓗ ᐃᓄᑦᑎᑑᖅᑐᑦ 
ᐃᓕᓯᒪᒋᐊᓕᐅᓗᐊᑦ ᐊᑐᐃᓐᓇᐅᑎᑕᐅᒍᓐᓃᖅᑐᑦ ᐊᓯᖏᓐᓄᑦ. 

ᑕᒪᒃᑯᐊ ᑲᒪᒋᓂᐊᕐᓗᒋᑦ, NFDC−ᒧᑦ ᓴᖅᑭᔮᖅᑎᑦᑎᓂᐊᖅᑐᑦ ᐱᑕᖃᕆᐊᓕᓐᓂᒃ ᐱᓗᐊᖅᑐᒥᑦ ᐃᓄᑦᑎᑐᑦ 
ᑕᑯᓐᓈᑎᑦᑎᓂᕐᒥᑦ ᐱᖃᐅᓯᑎᓪᓗᒋᑦ ᑕᑯᔅᓴᐅᖏᓐᓇᖃᑦᑕᕐᓂᐊᖅᑐᓂᒃ, ᓲᕐᓗ ᑏᕕ ᓄᓇᕗᑦ, ᑕᑯᓐᓇᖃᑦᑕᕐᓗᑎᑦ 
ᐃᓄᑦᑎᑑᕐᓗᑎᑦ ᑭᒃᑯᓕᒫᑦᑎᐊᕐᓄᑦ ᑕᑯᓐᓇᖅᑕᐅᔪᓐᓇᕐᓗᑎᑦ ᐃᓄᓐᓄᑦ ᓇᒥᒥᐅᑕᐅᒐᓗᐊᖅᑲᑕ NFDC− ᑯᑦ 
ᐃᑲᔪᖅᑐᐃᒐᔭᕐᒥᔪᑦ ᐊᖏᓪᓕᕙᓪᓕᐊᔪᓂᑦ ᑕᑯᓐᓇᐅᓂᖏᓐᓂ “ᓄᓇᕗᒻᒥ ᓴᓇᔭᐅᓯᒪᔪᑦ” 
ᑕᑯᓐᓇᕋᔅᓴᓕᐊᖑᓯᒪᔪᓂᑦᓄᓇᓕᓐᓂᑦ. 

ᐸᕐᓇᑕᐅᓯᒪᔪᑦ ᐱᒋᐊᕈᑎᔅᓴᐃᑦ ᓈᒻᒪᒋᔭᐅᔪᑦ ᓴᖅᑭᖅᑕᐅᕙᓐᓂᖏᑦ ᐊᒻᒪᓗ ᑐᑭᓯᒋᐊᕈᑏᑦ 
ᑕᑯᔅᓴᐅᑎᑕᐅᓂᖏᑦ:

 ·  ᓴᖅᑭᔮᖅᑎᑦᑎᓗᑎᑦ ᐱᖅᑯᓯᖏᓐᓂ ᐱᒻᒪᕆᐅᒻᒪᑕ ᐊᒻᒪᓗ ᒪᑭᒪᔾᔪᑎᔅᓴᐅᒍᓐᓇᖅᑐᓂᑦ ᐃᓕᓯᒻᒪᐃᓐᓇᕋᔭᖅᑐᓂᑦ 
ᐊᑐᖅᑕᐅᖏᓐᓇᕈᓐᓇᕋᔭᖅᑐᓂᒃ ᐃᓄᓐᓄᑦ ᑕᑯᔅᓴᐅᑎᑕᐅᔪᓂᒃ ᓄᓇᕗᒻᒥᐅᑕᓕᒫᓄᑦ, ᓱᕐᓗ ᑏᕕ ᓄᓇᕗᑦ 
ᐅᕝᕙᓘᓐᓃᑦ ᐊᓯᖏᑦ ᓄᑖᑦ/ᓴᖅᑭᐸᓪᓕᐊᔪᑦ ᑕᑯᓐᓇᕋᔅᓴᐃᑦ.

 ·  ᓴᖅᑭᔮᖅᑎᑦᑎᑲᓐᓂᕐᓗᑎᑦ ᐊᑐᐃᓐᓇᐅᑎᑦᑎᓪᓗᑎᓪᓗ ᐱᔪᓐᓇᕐᓂᖏᓐᓂ ᓇᐃᑦᑐᓂᒃ ᖃᕋᓴᐅᔭᒃᑯᑦ 
ᑕᑯᔅᓴᐅᑎᑕᐅᓗᑎᑦ (YouTube, Vimeo, Facebook, Instagram, Snapchat).

 ·  ᐊᔭᐅᖅᑐᐃᑲᓐᓂᕐᓗᓂ ᓄᓇᓕᓐᓂ ᑕᕐᕆᔭᓕᐅᕋᓱᖃᑦᑕᕐᓂᖏᓐᓂ “ᓄᓇᕗᒻᒥ ᓴᓇᔭᐅᓯᒪᔪᑦ” ᑕᑯᓐᓇᕋᔅᓴᐃᑦ 
(ᑕᕐᕆᔭᓕᐅᖅᑐᑦ ᑲᑎᖃᑦᑕᕐᓂᖏᑦ ᖁᕕᐊᓲᑎᖃᖅᑐᑎᑦ, ᑕᕐᕆᔭᕐᓂᑦ ᓇᒥᑐᐃᓐᓇᖅ ᑕᑯᓐᓇᕈᓐᓇᕐᓂᖅ, 
ᓴᖅᑭᔮᖅᑎᑕᐅᓂᖏᑦ ᖃᕋᐅᓴᔭᐅᒃᑯᑦ ᐃᒪᒍᑕᐅᕙᑦᑐᓂᒃ ᕿᒥᕐᕈᔭᐅᒍᓐᓇᕐᓗᑎᑦ).

 ·  ᑐᑭᒧᐊᑦᑎᑦᑎᓗᑎᑦ ᑮᓇᐅᔭᓂᑦ ᐊᑐᖅᑕᐅᔪᓐᓇᖅᑐᓂᒃ ᓱᓇᒃᑯᑖᕐᓄᑦ ᓄᓇᓕᓐᓂ ᑕᕐᕆᔭᓕᐅᕐᓂᐊᖅᑐᓂᒃ 
ᓄᓇᕗᓕᒫᒧᑦ ᑐᕌᖓᓗᓂ.

 ·  ᒪᑭᒪᔾᔪᑎᔅᓴᖅᑕᖃᒃᑲᓂᕐᓗᓂ ᑲᑐᔾᔨᖃᑦᑕᕐᓗᑎᑦ ᓄᓇᕗᒻᒥ, ᓲᕐᓗ ᑕᑯᓐᓇᕋᔅᓴᓕᐅᖅᑏᑦ ᑲᑎᑎᖃᑦᑕᕐᓗᒋᑦ, 
ᑲᑎᒪᕕᔾᔪᐊᖅᑎᖃᑦᑕᕐᓗᒋᑦ ᐊᒻᒪᓗ ᓇᑭᕈᓘᔮᓗᑦ ᑎᑭᓯᒪᔪᓂᑦ ᑲᑎᒪᔭᖅᑐᖅᑎᑦᑎᓗᑎᑦ.

 ·  ᑕᒪᒃᑯᐊ ᑲᑐᑎᖃᑦᑕᕐᓗᒋᑦ NFDC−ᑯᑦ ᐱᓕᕆᐊᖏᑦ ᑲᓇᑕᒥ ᐊᒻᒪᓗ ᐅᑭᐅᖅᑕᖅᑐᒥ ᐊᕕᑦᑐᖅᓯᒪᔪᓂᒃ 
ᑕᑯᓐᓇᕋᔅᓴᓕᕆᔨᐅᕙᑦᑐᓄᑦ.

ᓄᓇᕗᑦ ᑕᑯᓐᓇᕋᔅᓴᓕᐅᖅᑏᑦ ᑎᒥᖓ

ᑐᕌᒐᖅ 3: ᓱᓇᒃᑯᑖᑦ
ᓄᓇᕗᑦ ᑕᑯᓐᓇᕋᔅᓴᓕᐅᖅᑏᑦ ᑎᒥᖓ ᐃᓕᓴᖅᓯᓯᒪᔪᑦ ᐱᓇᓱᐊᕐᓗᓂ ᐱᐅᓂᖅᐸᓐᓂᑦ ᓱᓇᒃᑯᑖᕐᓂᑦ 
ᐊᔅᓱᕈᓐᓇᖃᑦᑕᓲᖑᒻᒪᑦ ᓄᓇᕗᒻᒥ. ᐱᑕᖃᕆᐊᖃᓪᓚᕆᒻᒪᑦ ᓄᓇᓕᓐᓂ ᐊᑐᖅᑕᐅᔪᓐᓇᖅᑐᓂᒃ ᐅᓪᓗᒥᓕᓴᕐᓂᑦ 
ᑕᕐᕆᔭᓕᐅᕐᓂᕐᒧᑦ, ᓇᑲᑎᕆᓂᕐᒧᑦ, ᐊᒻᒪᓗ ᑲᑐᔾᔨᓂᕐᒧᑦ. ᑕᒪᒃᑯᐊ ᐱᓇᓱᐊᖅᑐᒋᑦ ᐊᔅᓱᕈᓇᖅᑐᖅ ᑭᓯᐊᓂᑦᑕᐅ 
ᐊᑦᑐᐃᓂᖃᑦᑎᐊᓪᓚᕆᒃᑲᔭᖅᑐᖅ ᐊᑐᐃᓐᓇᐅᑉᐸᑕ ᓄᓇᕗᒻᒥ ᑕᑯᓐᓇᕋᔅᓴᓕᐅᕐᓂᕐᒧᑦ.

ᐸᕐᓇᑕᐅᓯᒪᔪᑦ ᐱᒋᐊᕈᑎᔅᓴᐃᑦ ᓱᓇᒃᑯᑖᓂᑦ:
 ·  ᑮᓇᐅᔭᓂᑦ ᕿᓂᕐᓗᑎᑦ ᐱᔪᓐᓇᕐᓂᐊᕐᖓᑕ ᑕᕐᕆᔭᐅᑎᓂᒃ ᓄᓇᓕᓐᓄᑦ.  

 ·  ᐃᓕᓐᓂᐊᑎᑦᑎᒐᔪᖃᑦᑕᕐᓗᑎᑦ ᐃᑲᔪᖅᑐᐃᖃᑦᑕᕐᓗᑎᓪᓗ ᖃᓄᖅ ᓱᓇᒃᑯᑖᑦ ᐊᑐᖅᑕᐅᒋᐊᖃᕐᒪᖔᑕ ᖃᓄᕐᓗ 
ᐱᓯᒪᑦᑎᐊᕆᐊᖃᕐᒪᖔᑖ.

 ·  ᓂᓪᓕᐊᔨᐅᖃᑦᑕᕐᓗᑎᑦ ᑕᒪᒃᑯᐊ ᓄᓇᓕᓐᓂ ᐊᑐᐃᓐᓇᐅᑎᑕᐅᓗᑎᑦ ᑲᑐᔾᔨᓗᑎᓪᓗ ᓲᕐᓗ ᐃᒪᐃᑦᑐᓂᑦ:
■■ ᐅᐊᔭᒨᖅᑐᑦ ᓱᓇᒃᑯᑖᑦ
■■ ᑕᑯᓐᓇᕋᔅᓴᓕᐅᕈᑦ
■■ ᓂᐱᓕᐅᕆᕕᒃ
■■  ᐃᓂᔅᓴᖃᕆᐊᖃᕐᓂᖏᑦ ᑭᖑᓂᖓᓐᓂ ᑕᕐᕆᔭᓕᐊᒥᓂᕐᓂᑦ ᑕᒫᓂᖅ (ᓇᑲᑎᕆᓂᖅ, ᓂᐱᓕᐅᕆᓂᖅ, 
ᖃᕋᓴᐅᔭᒃᑯᑦ ᑕᑯᔅᓴᐅᑎᑦᑎᒍᑎᔅᓴᓂᑦ ᐱᓗᓂ)

ᑐᕌᒐᖅ 4: ᑕᑯᓐᓇᕋᔅᓴᓕᕆᓂᕐᒥᑦ ᐱᕈᖅᐸᓪᓕᐊᓂᖓ
ᓄᓇᕗᑦ ᑕᑯᓐᓇᕋᔅᓴᓕᐅᖅᑏᑦ ᑎᒥᖓ ᐃᓕᓴᖅᓯᓯᒪᔪᑦ ᐱᕈᖅᐸᓪᓕᐊᖏᓐᓇᕐᖓᑕ ᑕᒪᒃᑯᐊ ᑲᑎᑦᑐᒋᑦ 
ᐱᔾᔪᑎᖏᑦ, ᐊᒻᒪᓗ ᐊᑐᕈᓐᓇᕐᓂᖏᑦ ᑮᓇᐅᔭᐃᓪᓗ ᐊᑐᐃᓐᓇᐅᓂᖏᑦ, ᐊᖏᓪᓕᕙᓪᓕᐊᓂᖏᓪᓗ, ᐊᒻᒪᓗ 
ᐱᓕᒻᒪᐸᓪᓕᐊᖏᓐᓇᖅᑐᑎᑦ ᐱᓕᕆᔩᑦ. 

ᐸᕐᓇᑕᐅᓯᒪᔪᑦ ᐱᒋᐊᕈᑎᔅᓴᐃᑦ ᑕᑯᓐᓇᕋᔅᓴᓕᕆᓂᕐᒥ ᐱᕈᖅᐸᓪᓕᐊᓂᖓ:
 · ᓂᓪᓕᐊᖃᑦᑕᕐᓗᑎᑦ ᐊᖏᓂᖅᓴᓂᑦ ᑮᓇᐅᔭᖅᑖᖃᑦᑕᕐᓂᐊᕐᖓᑕ ᒪᑯᓄᖓ:

■■ ᓄᓇᕗᒻᒥ ᐊᔭᐅᖅᑐᐃᔾᔪᑎᐅᒃᑲᓐᓂᕈᓐᓇᖅᑐᓂᒃ ᐃᓕᓐᓂᐊᕈᑎᔅᓴᓂᒃ
■■ ᐃᓄᑦᑎᑐᑦ ᐅᖃᐅᓯᕐᒥᑦ ᐊᔭᐅᖅᑐᐃᔾᔪᑎᖃᒃᑯᓂᕐᓗᑎᑦ ᑮᓇᐅᔭᑦ 

 ·  ᐊᑐᓕᖅᑎᓪᓗᒋᑦ ᐋᖅᑭᑦᑕᐅᓯᒪᔪᑦ ᐊᓯᔾᔨᖅᓯᒪᔪᑦ ᓇᐃᑦᑐᑦ ᑕᕐᕆᔭᓕᐊᕐᒧᑦ ᑮᓇᐅᔭᐃᑦ ᒪᓕᓪᓗᑎᑦ 
ᐊᓯᔨᐸᓪᓕᐊᓂᖓᓄᑦᑕᐅ ᑕᕐᕆᔭᓕᐅᕐᓂᕐᒥᑦ ᐊᒻᒪᓗ ᑕᑯᓐᓇᖃᑦᑕᖅᑐᓂᑦ ᓇᐃᑦᑐᓂᑦ ᑕᕐᕆᔭᓂᑦ.  

 ·  ᑲᑎᓪᓗᒋᑦ ᑕᑯᓐᓇᓂᖅᓴᐅᑲᓐᓂᖔᕐᓗᑎᑦ ᒪᑯᓂᖓ ᐃᓯᕈᓐᓇᖅᑐᓂᒃ ᐱᓕᒻᒪᔅᓯᒪᔪᓄᑦ ᑮᓇᐅᔭᐃᑦ ᐊᒻᒪᓗ 
ᑕᕐᕆᔭᓕᐅᖅᐊᓪᓕᐊᓂᕐᒧᑦ ᐃᓕᓐᓂᐊᑎᑦᑎᓂᕐᒧᑦ ᑮᓇᐅᔭᐃᑦ ᒪᓕᓪᓗᑎᑦ NFDC−ᑯᑦ ᐃᓕᓐᓂᐊᑎᑦᑎᓂᕐᒧᑦ 
ᐸᕐᓇᐅᑎᓕᐊᕆᓯᒪᔭᖏᓐᓂ. 

 ·  ᐱᓕᕆᓗᑎᑦ ᐋᖅᑭᔅᓱᐃᓗᑎᑦ ᑮᓇᐅᔭᓂᑦ ᐃᑲᔫᑎᔅᓴᓂᑦ ᑎᑎᕋᖃᑦᑕᖅᑐᓄ ᑕᕐᕆᔭᐅᓕᖅᑐᓄᑦ ᐊᒻᒪᓗ 
ᐋᖅᑭᒋᐊᕆᔨᓄᑦ ᑎᑎᕋᖅᓯᒪᔪᓂᒃ.

 · ᐊᔭᐅᖅᑐᐃᓗᓂ ᐃᑲᔪᖅᑐᐃᓗᑎᓪᓗ ᐊᓯᖏᓐᓂ ᐅᑭᐅᖅᑕᖅᑐᒥ ᓯᓚᕐᔪᐊᒥ.

 ·  ᑕᐃᒪᐃᓪᓗᐊᑎᑦᑎᓗᑎᑦ ᐱᐅᓯᕚᓪᓕᕐᓗᒋᓪᓗ ᐅᑭᐅᖅᑕᖅᑐᒥ, ᑲᓇᑕᒥ ᓯᓚᕐᔪᐊᒥᓗ ᐱᓕᕆᖃᑎᒌᓐᓂᐅᕙᑦᑐᑦ 
ᐊᖏᓪᓕᒋᐊᖁᓪᓗᖏᑦ ᑮᓇᐅᔭᐃᑦ, ᐃᓕᓐᓂᐊᑎᑦᑎᓂᕐᒧᑦ ᐊᓯᖏᓐᓂᓪᓗ ᒪᑭᒪᔾᔪᑎᔅᓴᐅᒐᔭᖅᑐᓂᒃ.

 ·  ᓴᖅᑮᓗᑎᑦ ᑲᒪᒌᓐᓇᕐᓗᒋᓪᓗ ᐃᓕᓐᓂᐊᖅᑐᑦ ᐊᒻᒪᓗ ᐱᓕᒻᒪᐸᓪᓕᐊᒍᓐᓇᖅᑐᑦ ᐊᑎᖏᑦ ᓄᓇᓕᓐᓂ. 

 ·  ᐋᖅᑮᕙᓪᓕᐊᓗᑎᑦ ᒪᓕᒐᐅᒐᔭᖅᑐᓂᒃ ᑮᓇᐅᔾᔭᔅᓵᓄᑦ ᐊᖏᕈᑎᖏᑦ ᓄᓇᕗᒻᒥ ᑕᕐᕆᔭᓕᐅᓂᕐᒧᑦ  
ᐃᓕᓐᓂᐊᖅᑐᓂᑦ.

ᑐᕌᒐᖅ 5: ᓂᓪᓕᐊᖏᓐᓇᖃᑦᑕᕐᓂᖏᑦ ᓱᓕ
ᓄᓇᕗᑦ ᑕᑯᓐᓇᕋᔅᓴᓕᐅᖅᑏᑦ ᑎᒥᖓ ᐃᓕᓴᖅᓯᓯᒪᔪᑦ ᑐᑭᓯᒋᐊᕐᕕᑦᑕᖃᐃᓐᓇᕐᓗᓂ ᓄᓇᓕᓐᓂᑦ. ᐱᒻᒪᕆᐅᒻᒪᑦ 
ᑖᒃᑯᓄᖓ NFDC−ᑯᓐᓄ ᖃᐅᔨᒪᐃᓐᓇᕐᓂᐊᕐᖓᑕ ᐱᕙᓪᓕᐊᔪᓂᒃ ᐊᔅᓱᕈᓐᓇᖃᑦᑕᖅᑐᓂᓪᓗ ᓄᓇᕗᒻᒥ, 
ᑐᑭᓯᒋᐊᕈᑏᓪᓗᐊᑐᕐᓗᒋᑦ ᑮᓇᐅᔭᓂᒃ ᓴᖅᑮᓇᓱᐊᕐᓗᑎᑦ ᐃᓕᓐᓂᐊᕈᑎᔅᓴᓄᓪᓗ ᒪᓕᓪᓗᒋᑦ ᑕᐃᒪᐃᑦᑐᓪᓚᕆᐅᓂᖏᑦ. 
ᓄᓇᓕᓐᓂ ᑐᑭᓯᒋᐊᕐᕕᑦᑕᖃᕐᓗᓂ ᐊᒻᒪᓗ ᓴᓇᕙᑦᑐᑦ ᑐᑭᓯᐅᒪᑦᑎᐊᓂᖅᓴᐅᓗᑎᑦ NFDC−ᑯᑦ ᑮᓇᐅᔭᖏᓐᓂ 
ᐃᑲᔪᕈᓐᓇᕐᓂᖏᓐᓂ ᒪᑭᒪᔾᔪᑎᔅᓴᐅᒐᔭᖅᑐᓂᒃ. 

ᐱᓕᕆᖃᒌᑦᑎᐊᕐᓂᖅᓴᐅᓗᓂ ᑐᑭᓯᒋᐊᕈᑎᓂᓪᓗ ᑲᑐᔾᔨᓂᖅᓴᐅᓗᑎᑦ ᒪᑭᑕᒌᖅᑐᓄᑦ ᑲᑐᔾᔨᖃᑎᒌᓐᓄᑦ − ᓲᕐᓗ 
ᖃᒡᒋᐊᕗᑦ, ᐱᓕᒻᒪᓴᕐᓂᖅ ᑲᓇᑕᒥ, ᐃᓱᒪ ᑏᕕ, ᐃᓄᐃᑦ ᑕᑯᓐᓇᕋᔅᓴᓕᕆᔨᒃᑯᖏᑦ ᑎᒥᖓ, ᐃᓕᓴᖅᓯᕕᒃ ᓴᓴᐃᔭᑎᒃᑯᑦ, 
ᓄᓇᕗᑦ ᑕᕐᕆᔭᓕᐅᑏᑦ ᑲᒻᐸᓂᐅᔪᑦ ᐊᒻᒪᓗ ᑕᕐᕆᔭᓕᐅᖅᑏᑦ ᓴᓴᐃᔭᑎᒃᑯᑦ, ᐊᒻᒪᓗ ᐃᓄᐃᑦ ᑲᑐᔾᔨᖃᑎᒌᖏᑦ − 
ᐃᑲᔪᕈᓐᓇᖅᑐᑦ ᓂᓪᓕᐊᔨᐅᖃᑦᑕᕐᓗᑎᑦ ᐊᑦᑐᖅᑕᐅᔪᓂᒃ ᓄᓇᕗᒻᒥ ᑕᑯᓐᓇᕋᔅᓴᓕᐅᕐᓂᕐᒥᑦ. 

ᓂᓪᓕᐊᔫᒥᖃᑦᑕᕐᓗᑎᑦ ᐊᓯᖏᓐᓄ ᑮᓇᐅᔭᓕᕆᕙᑦᑐᓄᑦ ᑲᑐᔾᔨᖃᑎᒌᓐᓄᑦ, ᓲᕐᓗ ᑲᓇᑕᒥ ᐱᕙᓪᓕᐊᔪᓕᕆᓂᕐᒧᑦ 
ᑮᓇᐅᔭᐃᑦ, Telefilm ᑲᓇᑕᒥ, ᑲᓇᑕᒥ ᑕᕐᕆᔭᓕᐅᖅᑏᑦ ᑲᑎᒪᔨᖏᑦ, ᑲᓇᑕᒥ ᑕᑯᓐᓇᕋᔅᓴᓕᕆᔨᒃᑯᑦ ᑎᒥᖓ, 
ᕼᐊᕈᑦ ᒍᕇᓐᐳᒃ (Harold Greenburg) ᑮᓇᐅᔭᐃᑦ, Bell Media, ᓄᓇᕗᑦ ᒐᕙᒪᒃᑯᑦ ᐱᖅᑯᓯᓕᕆᔨᒃᑯᖏᑦ 
ᐃᑦᑕᕐᓂᓴᓕᕆᔨᒃᑯᖏᓪᓗ, ᑲᓇᑕᒥ ᑲᑎᒪᔩᑦ ᓴᓇᓂᕐᒧᑦ, ᐊᒻᒪᓗ ᐃᑦᑕᕐᓂᓴᓕᕆᔨᒃᑯᑦ ᑲᓇᑕᒥ. 

ᐸᕐᓇᑕᐅᓯᒪᔪᑦ ᐱᒋᐊᕈᑎᔅᓴᐃᑦ ᓂᓪᓕᐊᖏᓐᓇᖃᑦᑕᕐᓂᖏᓐᓂᑦ ᓱᓕ:
 · ᑲᔪᓰᓐᓇᕐᓗᓂ NFDC−ᑯᑦ ᑐᑭᓯᒋᐊᕐᕕᖓ ᓄᓇᕗᑦ ᓄᓇᓕᖏᓐᓂ. 

 ·  ᓂᓪᓕᐊᖃᑦᑕᕐᓗᓂ ᐱᖁᔭᕐᓂᑦ ᐃᓕᓐᓂᐊᕈᑎᔅᓴᐃᓪᓗ ᐊᓯᔾᔨᕐᓂᖏᓐᓂ ᓄᑖᕐᓂᑦ ᓯᓚᕐᔪᐊᒥ ᐅᑭᐅᖅᑕᖅᑐᒥ 
ᐱᓕᕆᖃᑎᖃᕐᓂᖅᓴᐅᑲᓐᓂᕋᓱᐊᕐᓗᑎᑦ:

■■ ᐃᓄᐃᑦ ᑕᑯᓐᓇᕋᔅᓴᓕᐅᖃᑎᒌᑦᑐᑦ
■■ ᐃᓄᐃᑦ ᑲᑐᔾᔨᔪᑦ ᐃᖅᑲᓇᐃᔮᕐᓂᑦ ᓇᒥᑐᐃᓐᓇᑦᑎᐊᖅ
■■ ᐃᓄᐃᑦ ᓯᕗᕙᖅᓯᒪᔪᓂᒃ ᐃᓕᓐᓂᐊᕈᓐᓇᖅᑎᑕᐅᓂᖏᑦ

 ·  ᓂᓪᓕᐊᖃᑦᑕᕐᓗᑎᑦ ᒪᑯᓂᖓ ᖃᕋᓴᐅᔭᒃᑰᕈᓐᓇᐅᑎᓂᒃ ᐱᔪᓐᓇᑦᑎᐊᕐᓗᑎᑦ ᓄᓇᕗᒻᒥ, ᓱᒃᑲᓕᔪᓂᑦ, 
ᑕᑎᒋᔭᔅᓴᓂᒃ ᐊᑭᖏᓐᓂᓪᓗ.

 ·  ᐱᓕᕆᖃᑎᖃᕐᓗᑎᑦ ᐃᓄᐃᑦ ᑲᑐᔾᔨᖃᑎᒌᖏᓐᓂ ᐃᓄᑦᑎᑐ ᐃᑲᔪᖅᑐᐃᓗᑎᑦ 
ᑕᑯᓐᓇᕋᔅᓴᓕᕆᓂᕐᒥᑦ ᓄᓇᕗᒻᒥ.

 ·  ᑲᔪᓰᓐᓇᕐᓗᑎᑦ ᑲᑎᒪᔨᓄᑦ ᐃᓚᒋᔭᐅᔾᔪᑎᓂᒃ ᐊᒻᒪᓗ ᓂᓪᓕᐊᔨᐅᖃᑦᑕᕐᓗᑎᑦ ᐅᑭᐅᖅᑕᖅᑐᒥ 
ᓄᓇᖃᖅᑳᖅᑐᒥᓂᕐᓄᑦ ᑕᕐᕆᔭᓕᐅᕐᓂᕐᒧᑦ ᑮᓇᐅᔭᓂᒃ.

 ·  ᐱᓕᕆᖃᑎᖃᐃᓐᓇᕐᓗᑎ ᐅᑭᐅᖅᑕᖅᑐᒥ, ᑲᓇᑕᒥ ᓯᓚᕐᔪᐊᒥᓗ ᑮᓇᐅᔭᓕᕆᕙᑦᑐᓂᑦ ᑲᑐᔾᔨᖃᑎᒋᓐᓂᒃ.

 ·  ᖃᐅᔨᒪᔭᑦᑎᓐᓂ ᑲᑐᔾᔨᓗᑕ ᐱᓕᕆᖃᑎᖃᖃᑦᑕᕐᓗᑕ ᐊᔾᔨᒌᓐᖏᑦᑐᓂᑦ ᐅᑭᐅᖅᑕᖅᑐᒥ 
ᓂᓪᓕᐊᔨᐅᖃᑦᑕᖅᑐᓂᓪᓗ ᑲᓇᑕᒥ ᑕᒪᑐᒪ ᒥᔅᓵᓄᑦ.

 ·  ᖃᐅᔨᒐᓱᐊᕐᓗᒋᑦ ᒪᑭᒪᔾᔪᑎᔅᓴᒧᑦ ᐊᑦᑐᐃᓂᖃᑦᑎᐊᕈᓐᓇᖅᑐᓂᑦ ᐃᓄᑐᐃᓐᓇᕐᓄᑦ ᑕᕐᕆᔭᓕᐅᕋᓱᑦᑐᓂᑦ 
ᓄᓇᕗᒻᒥ.

ᑐᕌᒐᖅ 6: ᑕᑯᓐᓇᕋᔅᓴᓕᕆᔩᑦ ᑲᑎᒪᔨᖏᑦ
ᐃᓚᒋᓪᓗᓂᒋᑦ NFDC ᐱᓕᕆᐊᔅᓴᖏᑦ ᑲᒪᒋᔭᕆᐊᓕᖏᓪᓗ, ᓄᓇᕗᑦ ᑕᑯᓐᓇᕋᔅᓴᓕᐅᖅᑎᒃᑯ ᑲᑎᒪᔨᖏᑦ 
ᐃᑲᔪᖅᑐᐃᔪᑦ ᐊᒻᒪᓗ ᐅᖃᐅᔾᔨᒋᐊᖅᑐᑎᑦ ᑎᑭᓯᒪᔪᓂᑦ ᑕᕐᕆᔭᓕᐅᕆᐊᖅᑐᖅᑐᓂᒃ. NFDC−ᑯᑦ ᐃᓕᓴᖅᓯᓯᒪᔪᑦ 
ᐱᒻᒪᕆᐅᓂᖓᓐᓂ ᑲᑐᔾᔨᖃᑦᑕᕐᓗᓂ ᐊᑐᖅᐸᑦᑕᖏᓐᓂ ᐊᒻᒪᓗ ᐊᑐᐊᖅᓯᑎᑦᑎᓗᓂ ᑎᑭᓯᒪᔪᓂᒃ ᑕᑯᓐᓇᕋᔅᓴᓕᐅᖅᑐᓂᒃ 
ᓄᓇᕗᒻᒥ. ᑕᒪᒃᑯᐊ ᑕᕐᕆᔭᓕᐅᕐᓂᒥᑦ ᒪᓕᒐᐃᑦ ᐊᒻᒪᓗ ᐃᓕᖅᑯᓰᑦ ᑎᑎᕋᖅᓯᒪᔪᑦ, ᐅᖃᖅᓯᒪᓪᓗᑎᑦ ᓄᓇᓕᓐᓂ 
ᐱᓕᕆᖃᑎᖃᕆᐊᖃᕐᖓᑕ ᐃᓄᓐᓂ ᐱᐅᔪᑎᒍᑦ, ᐃᑲᔫᑎᖃᑦᑎᐊᕐᖓᑕ ᐊᒻᒪᓗ ᑕᐃᒪᒃ ᐱᐅᓂᖅᓴᐅᓪᓗᓂ. ᓄᓇᕗᑦ 
ᑕᑯᓐᓇᕋᔅᓴᓕᕆᔨᒃᑯᑦ ᑲᑎᒪᔨᖏᑦ ᓴᖅᑭᔮᖅᑎᑦᑎᑲᓐᓂᕋᓱᐊᖃᑦᑕᕐᖓᑕ ᐊᑐᓕᖅᑎᑦᑎᕙᑦᑐᑎᓪᓗ ᒪᓕᒋᐊᓕᓐᓂ 
ᐱᑦᑎᐊᕆᐊᖃᕐᓂᕐᒧᑦ ᐳᓚᕋᖅᐸᑦᑐᓂᑦ ᑕᑯᓐᓇᕋᔅᓴᐅᓕᖅᑐᓂᒃ. 

ᓄᓇᕗᑦ ᑕᑯᓐᓇᕋᔅᓴᓕᕆᔩᑦ ᑲᑎᒪᔨᖏᑦ ᑎᒍᓯᕙᑉᐳᑦ ᒪᑭᒪᔾᔪᑎᔅᓴᓂᑦ ᐃᑲᔫᑎᖃᕋᔭᖅᑐᓂᑦ ᐱᓕᕆᖃᑎᖃᕐᓂᒥᓪᓗ 
ᐳᓚᕋᖅᐸᑦᑐᓂᑦ ᑕᕐᕆᔭᐅᓕᖅᑐᓂᑦ ᐊᒻᒪᓗ ᓄᓇᕗᒻᒥ ᑕᑯᓐᓇᕋᔅᓴᓕᐅᖅᐸᑦᑐᓂᑦ, ᐃᖅᑲᓇᐃᔭᖅᑎᓂᑦ, 
ᐱᔨᑦᑎᕋᐅᑎᓂᓪᓗ ᑕᐃᒪᐃᑦᑐᓂᑦ. ᐳᓚᕋᖅᐸᑦᑐᑦ ᑕᑯᓐᓇᕋᔅᓴᓕᐅᖅᑐᑎᑦ ᐱᔪᓐᓇᕐᒥᔪᑦ NFDC−ᑯᑦ ᓄᓇᕗᒻᒥ 
ᑮᓇᐅᔭᓂᑦ ᐊᑐᖅᑕᐅᕙᑦᑎᓂᑦ ᐊᔭᐅᖅᑐᐃᔾᔪᑎᓂᒃ ᑭᓯᐊᓂ ᐱᓕᕆᖃᑎᖃᕐᓂᐊᑐᐊᖅᑲᑕ ᓄᓇᕗᒻᒥᐅᑕᕐᓂᑦ 
ᐃᓱᒪᓕᐅᖅᑎᓂᒃ ᐃᓗᐊᓂ ᑕᑯᓐᓇᕋᔅᓴᓕᐅᕐᓂᕐᒥᑦ. 

ᐸᕐᓇᑕᐅᓯᒪᔪᑦ ᐱᒋᐊᕈᑎᔅᓴᐃᑦ ᑕᑯᓐᓇᕋᔅᓴᓕᕆᔨᒃᑯᑦ ᑲᑎᒪᔨᖏᑦ: 
 ·  ᐊᔭᐅᖅᑐᐃᓗᒋᑦ ᐳᓚᕋᖅᑏᑦ ᑕᕐᕆᔭᐅᓕᖃᑦᑕᖅᑐᑦ ᓂᕈᐊᖁᓪᓗᒋᑦ ᓄᓇᕗᒻᒥ ᑐᑦᑕᕐᕕᒋᓗᒍ 

ᐊᐅᓪᓚᖅᓯᒪᓂᖓᓐᓂ.

 ·  ᕿᒥᕐᕈᓗᑎᑦ ᑮᓇᐅᔭᖅᑐᕈᑎᔅᓴᓂᒃ ᐊᔭᐅᖅᑐᐃᔾᔪᑕᐅᒐᔭᖅᑐᓂᒃ ᐳᓚᕋᖅᑏᑦ ᑕᕐᕆᔭᓕᐅᖅᑎᖏᓐᓄᑦ 
ᐃᓱᒪᖁᓪᓗᒋᑦ ᓄᓇᕗᒻᒥ ᑕᕐᕆᔭᓕᐅᕐᓂᐊᕐᖓᑕ.

 ·  ᐊᑕᐅᓯᐅᓈᖅᑎᓪᓗᒋᑦ ᐅᖃᖃᑎᒋᖃᑦᑕᕐᓗᒋᑦ ᐃᓄᐃᑦ ᓯᓚᑕᓃᓐᖔᖅᓯᒪᔪᓪᓗ ᑕᕐᕆᔭᓕᐅᕈᒪᒐᔭᖅᑐᑦ 
ᓄᓇᕗᒻᒥ.

 ·  ᐋᖅᑭᒋᐊᕐᓗᒋᑦ NFDC ᐳᓚᕋᖅᑏᑦ ᑕᕐᕆᔭᓕᐅᖅᑎᖏᓐᓄᑦ ᐱᑦᑎᐊᕆᐊᖃᕐᓂᕐᒧᑦ ᒪᓕᒐᖅ ᒪᓕᑦᑐᖅ 
ᑕᕐᕆᔭᓕᐅᕐᓂᕐᒧᑦ ᒪᓕᒐᕐᓂᑦ ᐊᖅᑯᑕᐅᕙᑦᑐᓂᓪᓗ.

 ·  ᐃᑲᔪᖅᑐᕐᓗᒋᑦ ᐳᓚᕋᖅᑏᑦ ᑕᕐᕆᔭᓕᐅᖅᑎᖏᓐᓄᑦ ᑕᕐᕆᔭᓕᐅᕐᓂᕐᒧᐊᓂᕐᒧᑦ ᐊᑎᓕᐅᕇᖅᑐᒥᓃᑦ 
ᐊᒻᒪᓗ ᒪᓕᓪᓗᑎᑦ NFDC−ᑯᑦ ᐳᓚᕋᖅᑏᑦ ᑕᕐᕆᔭᓕᐅᖅᑎᖏᓐᓄᑦ ᒪᓕᒐᐃᑦ ᐱᑦᑎᐊᕆᐊᖃᕐᓂᕐᒧᑦ, 
ᐃᖅᑲᓇᐃᔭᖅᑎᖃᖃᑦᑕᕐᓗᑎᑦ ᐃᓄᓐᓂᑦ, ᐃᓕᓐᓂᐊᑎᑦᑎᓯᓐᓈᖃᑦᑕᕐᓗᑎᓪᓗ.

 ·  ᑲᑎᒪᖃᑎᖃᕐᓗᓂ ᐊᐅᓪᓚᑎᑦᑎᔩᑦ ᓄᓇᕗᒻᒥ, ᑐᑦᑕᕐᕕᒋᓗᒍ ᓄᓇᕗᑦ, ᐊᒻᒪᓗ ᓄᓇᕗᑦ ᐱᕙᓪᓕᐊᔪᓕᕆᔨᒃᑯᑦ 
ᑲᑐᔾᔨᖃᑎᒌᖏᑦ ᖃᓄᖅ ᐱᐅᓂᖅᓴᐅᒐᔭᕐᒪᖔᑕ ᖃᐅᔨᓇᓱᐊᕐᓗᓂ ᐳᓚᕋᖅᑏᑦ ᑕᕐᕆᔭᓕᐅᖅᑎᖏᓐᓄᑦ 
ᓄᓇᕗᒻᒥ.

 ·  ᓂᓪᓕᐊᖃᑦᑕᑦᑎᐊᕐᓗᓂ ᑮᓇᐅᔭᖅᑖᕐᕕᔅᓴᐅᕗᓄᑦ ᑕᕐᕆᔭᐅᓕᖅᑐᓂᑦ ᑲᑎᒪᔨᓂᑦ ᐃᓗᐊᓂ NFDC.

 ·  ᖃᕋᓴᐅᔭᒃᑯᑦ ᐱᑕᖃᐃᓐᓇᕐᓗᓂ ᑐᑭᓯᒋᐊᕈᑎᓂᑦ ᐅᓪᓗᒥᒧᓪᓗ ᐋᖅᑭᓱᖅᓯᒪᔪᓂᑦ ᖃᓄᐃᑦᑐᓂᓪᓗ 
ᐊᑐᐃᓐᓇᖅᑕᖃᕐᒪᖔᖅ ᐃᑲᔫᑎᔅᓴᓂᑦ, ᑕᕐᕆᔭᓕᐅᕐᓂᒧᑦ ᐱᕙᓪᓕᐊᔪᓂᑦ ᐊᒻᒪᓗ ᑭᓱᑦ ᑐᑭᓯᒋᐊᕈᑎᐅᒻᒪᖔᑕ 
ᑕᒪᒃᑯᓄᖓ.

 ·  ᑖᒃᑯᐊ ᐱᒋᐊᕈᑎᓄᑦ ᐸᕐᓇᐅᑏᑦ ᑐᕌᖓᔪᑦ ᓇᓗᓇᐃᖅᓯᒪᑦᑎᐊᕐᓗᑎᑦ, ᑐᑭᓯᓇᑦᑎᐊᕐᓗᑎᑦ 
ᐊᑑᑎᖃᑦᑎᐊᓗᑎᓪᓗ ᐊᑐᓕᖅᑎᑕᐅᔪᑦ ᖃᓄᖅ ᑲᔪᓯᑦᑎᐊᕐᓂᕋᓗᐊᕐᒪᖔᑕ.

 ·  ᑖᓐᓇ ᐱᒋᐊᕈᑎᓄᑦ ᐸᕐᓇᐅᑎ ᓴᖅᑭᖅᑕᐅᓪᓗᓂ ᑎᑎᕋᖅᓯᒪᓪᓗᓂ NFDC ᐊᕐᕌᒍᒧᑦ ᑕᓪᓕᒪᓄᑦ ᑐᕌᒐᖓ. 
ᐊᑐᓂ ᑐᕌᖏᑦ ᐃᓗᓕᖃᐅᕐᒥᔪᑦ ᑐᕌᒐᖃᖅᑐᑎᑦ. 

 ·  ᐊᑕᓂ ᑐᕌᒐᐃᑦ ᐊᕕᑦᑐᖅᓯᒪᓪᓗᑎᑦ ᑕᑯᓐᓇᖅᑕᖏᓐᓂ ᒪᓕᑦᑐᑎᑦ (ᓲᕐᓗ ᐃᑲᔪᖅᑐᐃᔾᔪᑎᑕᖃᒃᑲᓂᕐᓗᓂ; 
ᓴᖅᑮᓗᑎᑦ ᓄᑖᕐᓂᑦ ᒪᓂᒪᔾᔪᑎᔅᓴᐅᒐᔭᖅᑐᓂᒃ; ᐊᖏᓂᖅᓴᒥᓪᓗ ᐱᕙᓪᓕᐊᓂᕐᒥᑦ). ᑐᕌᒐᐃᑦ ᓈᓴᐅᑎᖃᖅᑐᑦ 
ᖃᐅᒋᔅᓴᐅᓪᓗᑎᑦ ᐱᔾᔪᑎᒋᔭᖏᓐᓄᑦ ᑲᔪᓯᓐᓂᕐᒪᖔᑕ (ᓲᕐᓗ ᑐᕌᒐᖅ 1.1.1). 

 ·  ᐊᑐᓂ ᑐᕌᒐᖏᑦ ᐃᓱᒪᒋᔭᐅᔪᑦ ᐃᖏᕐᕋᓂᐊᕆᐊᖏᑕ (ᓲᕐᓗ ᐊᕐᕌᒍᒧᑦ ᐊᑕᐅᓯᕐᒧᑦ, ᐊᕐᕌᒎᓐᓄᒃ 
ᒪᕐᕉᓐᓄᒃ). ᐊᒥᐊᖏᑦ ᐃᑲᔫᑎᐅᓇᓱᑦᑐᑦ ᐱᓕᕆᐊᖑᓂᐊᖅᑐᒧᑦ ᐸᕐᓇᐅᑏᑦ ᐃᑲᔪᖅᑐᐃᔾᔪᑕᐅᔪᑦ 
ᐊᑐᓕᖅᑎᑕᐅᒋᐊᖃᕐᓂᖏᓐᓄᑦ. 

 ·  ᑎᑎᕋᖅᓯᒪᔪᓂᑦ ᐊᑖᓂ, ᐃᑦᑎᓐᖑᐊᖅ ᐅᖃᐅᓯᓕᒃ ᓯᕗᓪᓕᖅᐸᐅᑎᒋᐊᕆᐊᓕᒃ ᐊᒻᒪᓗ ᑐᖑᔪᖅᑐᖅ 
ᐱᒋᐊᕈᑎᑐᐃᓐᓇᖅ ᑐᐊᕕᕐᓇᖏᑦᑐᖅ. 

ᑐᕌᒐᖅ 1: ᐃᓕᓐᓂᐊᖅᑎᑕᐅᓂᖅ 
ᐃᖅᑲᓇᐃᔭᖅᑐᓪᓗ ᐃᓕᓐᓂᐊᖅᑎᑕᑦ

ᐊᕐᕌᒍᒃ 
1

ᐊᕐᕌᒍᒃ 
2

ᐊᕐᕌᒍᒃ 
3

ᐊᕐᕌᒍᒃ 
4

ᐊᕐᕌᒍᒃ  
5

ᑕᑯᓐᓇᖅᑕᖅ 1: ᐱᑕᖃᓂᕐᓂᖅᓴᐅᒃᑲᓂᓕᕐᓗᓂ ᐃᑲᔪᖅᑐᐃᔾᔪᑏᑦ
ᑐᕌᒐᖅ 
1.1.1

ᑲᔪᓯᑎᑦᑏᓐᓇᕋᓱᐊᕐᓗᑎᑦ ᐃᓕᓐᓂᐊᓂᕐᒥᑦ ᒪᓂᒪᔾᔪᑎᔅᓴᓂᓪᓗ, 
ᐱᔭᕇᔭᕐᓗᒋᓪᓗ ᐱᓕᕆᖃᑎᖃᕐᓗᑎᓪᓗ ᓄᓇᕗᑦ 
ᓯᓚᑦᑐᖅᓴᕐᕕᒻᒥ ᐸᐃᑉᐹᖅᑖᕈᑕᐅᔪᓐᓇᓕᕐᓗᓂ 
ᐱᕙᓪᓕᐊᔪᓕᕆᓂᖅ.

ᑕᑯᓐᓇᖅᑕᖅ 2: ᓄᑖᕐᓂᑦ ᒪᑭᒪᔾᔪᑎᔅᓴᐅᓕᒃᑲᓂᕐᓗᓂ
ᑐᕌᒐᖅ 
1.2.1

ᑐᑭᒧᐊᑦᑎᑦᑎᓗᑎᑦ ᐱᓕᕆᖃᑎᖃᕐᓗᑎᑦ ᐃᖅᑲᓇᐃᔭᖅᑐᓂᑦ 
ᐃᓕᓐᓂᐊᑎᑦᑎᑲᓐᓂᓂᕐᒥᑦ (ᓲᕐᓗ ᒪᓕᑲᑕᓪᓗᓂ 
ᐃᖅᑲᓇᐃᔭᖅᓯᓐᓈᖅ ᐃᓕᓐᓂᐊᕐᓗᓂ ᑕᑯᓐᓇᕋᔅᓴᓕᕆᓂᕐᒥᑦ 
ᓄᓇᕗᒻᒥ ᑲᓇᑕᒥᓗ).

ᑐᕌᒐᖅ 
1.2.2

ᑐᑭᒧᐊᑦᑎᑎᓪᓗᑎᑦ ᐃᓕᓐᓂᐊᖅᑎᒍᓐᓇᕐᓗᒋᑦ ᐃᓄᑑᓗᑎᑦ 
ᐊᒻᒪᓗ ᒪᓕᑲᑕᓪᓗᑎᑦ ᐃᓕᓐᓂᐊᕐᓗᑎᑦ, ᓄᓇᕗᒻᒥ 
ᑲᓇᑕᒥᐅᑕᓂᓪᓗ ᓄᓇᖃᖅᑳᖅᑐᒥᓂᕐᓂᑦ ᑕᑯᓐᓇᕋᔅᓴᓕᕆᓂᕐᒥᑦ.

ᑐᕌᒐᖅ 
1.2.3

ᐱᓕᕆᖃᑎᒋᓗᒋᑦ ᖃᒡᒋᐊᕗᑦ ᐃᑲᔪᕐᓗᒋᑦ ᐱᕙᓕᐊᓂᖏᓐᓂ 
ᐱᓐᖑᐊᖅᑎᕈᕈᓐᓇᕐᓗᑎᑦ ᑕᕐᕆᔮᓂᑦ.

ᑕᑯᓐᓇᖅᑕᖅ 3: ᐊᖏᓪᓕᕚᓪᓕᑎᒃᑲᓂᕐᓗᒋᑦ ᑭᓱᑐᐃᓐᓇᐃᑦ
ᑐᕌᒐᖅ 
1.3.1

ᖃᓄᐃᑦᑑᓂᖓᓐᓂ ᐋᖅᑭᓱᐃᓗᑎᑦ ᑐᑭᒧᐊᖅᑎᑦᑎᓗᑎᑦ 
ᐃᓕᓐᓂᐊᕐᓂᕐᒥᑦ ᐃᖅᑲᓇᐃᔭᖅᑎᓂᑦ ᑕᑯᓐᓇᕋᔅᓴᓕᕆᓂᕐᒥᑦ 
ᓄᓇᕗᒻᒥ. 

ᑐᕌᒐᖅ 
1.3.2

ᐊᔾᔨᒌᓐᖏᑦᑐᓂᑦ ᐱᓕᒻᒪᔅᓴᕐᓂᕐᒧᑦ ᐃᓕᓐᓂᐊᑎᑦᑎᒍᓐᓇᕐᓗᑎᑦ 
ᐅᐊᔭᓕᕆᓂᕐᒥᑦ (ᓲᕐᓗ ᐊᔾᔨᓕᐅᕆᔨ, ᓂᐱᓕᐅᕆᔨ, ᓇᑲᑎᕆᔨ, 
ᓇᕿᑦᑕᖅᑎ ᑕᑯᔅᓴᐅᔪᓂᑦ ᐊᓯᖏᓪᓗ), ᓴᓇᕙᓪᓕᐊᓗᑎᑦ ᐊᒻᒪᓗ 
ᓇᒻᒥᓂᖃᕐᓂᕐᒧᑦ ᐃᓕᓐᓂᐊᑎᑦᑎᓂᕐᒥᑦ.

ᓄᓇᕗᑦ ᑕᑯᓐᓇᕋᔅᓴᓕᐅᖅᑏᑦ ᑎᒥᖓ

ᑐᕌᒐᖅ 2: ᓈᒻᒪᒋᔭᐅᔪᑦ ᓴᖅᑭᖅᑕᐅᕙᓐᓂᖏᑦ ᐊᒻᒪᓗ 
ᑐᑭᓯᒋᐊᕈᑏᑦ ᑕᑯᔅᓴᐅᑎᑕᐅᓂᖏᑦ

ᐊᕐᕌᒍᒃ 
1

ᐊᕐᕌᒍᒃ 
2

ᐊᕐᕌᒍᒃ 
3

ᐊᕐᕌᒍᒃ 
4

ᐊᕐᕌᒍᒃ 
5

ᑕᑯᓐᓇᖅᑕᖅ 1: ᐱᑕᖃᓂᕐᓂᖅᓴᐅᒃᑲᓂᓕᕐᓗᓂ ᐃᑲᔪᖅᑐᐃᔾᔪᑏᑦ
ᑐᕌᒐᖅ 
2.1.1 

ᒪᑭᒪᔾᔪᑎᔅᓴᓂᑦ ᓴᖅᑮᑲᓐᓂᕐᓗᑎᑦ ᐅᓂᒃᑳᕈᓐᓇᕐᓗᑎᑦ 
ᓄᓇᕗᒻᒥ, ᓲᕐᓗ ᑲᑎᖃᑦᑕᕐᓗᑎᑦ, ᑲᑎᒪᕕᔾᔪᐊᖃᑦᑕᕐᓗᑎᓪᓗ.

ᑐᕌᒐᖅ 
2.1.2

ᐅᓂᒃᑳᖃᖃᑦᑕᕐᓗᑎᑦ ᑐᑭᓯᒋᐊᕈᑎᓂᑦ NFDC−ᑯᑦ 
ᐱᓕᕆᐊᖏᓐᓂ ᑲᓇᑕᒥ ᐅᑭᐅᖅᑕᖅᑐᒥ ᑕᑯᓐᓇᕋᔅᓴᓄᑦ.

ᑕᑯᓐᓇᖅᑕᖅ 2: ᓄᑖᕐᓂᑦ ᒪᑭᒪᔾᔪᑎᔅᓴᐅᓕᒃᑲᓂᕐᓗᓂ
ᑐᕌᒐᖅ 
2.2.1

ᓄᓇᓖᑦ ᑕᐃᒪᐃᑦᑐᒥᑦ ᐱᓇᓱᖃᑦᑕᖁᓗᒋᑦ “ᓄᓇᕗᒻᒥ 
ᓴᓇᔭᐅᓯᒪᔪᖅ” ᑕᕐᕆᔭᓕᐅᕐᓗᑎᑦ (Film Festival, Mobile 
Cinema, ᓴᖅᑭᔮᖅᑎᑦᑎᓗᑎᑦ ᖃᕋᓴᐅᔭᒃᑯᑦ ᐃᓚᔅᓴᖓᓐᓄᑦ).

ᑐᕌᒐᖅ 
2.2.2

ᑐᑭᒧᐊᑦᑎᑎᓪᓗᑎᑦ ᑮᓇᐅᔭᓂᑦ ᓱᓇᒃᑯᑖᕐᓄᑦ ᓄᓇᓕᓐᓂ 
ᑕᕐᕆᔭᓕᐅᕈᓐᓇᕐᓗᑎᑦ ᓄᓇᕗᑦ ᐃᓗᐊᓂ.

ᑕᑯᓐᓇᖅᑕᖅ 3: ᐊᖏᓪᓕᕚᓪᓕᑎᒃᑲᓂᕐᓗᒋᑦ ᑭᓱᑐᐃᓐᓇᐃᑦ
ᑐᕌᒐᖅ 
2.3.1

ᓴᖅᑭᔮᖅᑎᑦᑎᑲᓐᓂᕐᓗᒋᑦ ᐱᖅᑯᓯᖅ ᐱᒻᒪᕆᐅᓂᖓᓐᓂ 
ᒪᑭᒪᔾᔪᑎᐅᒍᓐᓇᖅᑐᑎᓪᓗ ᐊᑐᖅᑕᐅᖏᓐᓇᓕᕐᓗᑎᑦ ᐃᓄᓐᓄᑦ 
ᓴᖅᑭᔮᖅᑎᑕᐅᓗᑎᑦ/ᓴᖅᑭᔮᕐᓂᐊᖅᑐᓂᑦ ᓄᓇᕗᒥᒫᒧᑦ, 
ᓲᕐᓗ ᑏᕕ ᓄᓇᕗᑦ ᐅᕝᕙᓘᓐᓃᑦ ᐊᓯᖏᓐᓂ ᓄᑖᕐᓂᑦ /
ᐱᕙᓪᓕᐊᓗᑎᑦ ᓴᖅᑭᔮᕈᓐᓇᖅᑐᑦ. 

ᑐᕌᒐᖅ 
2.3.2

ᓴᖅᑭᔮᖅᑎᑦᑎᑲᓐᓂᕈᓐᓇᕐᓗᑎᑦ ᓴᖅᑭᔮᖅᑎᑕᐅᔪᓐᓇᕐᓂᖏᑦ 
ᓇᐃᑦᑐᑦ ᖃᕋᓴᐅᔭᒃᑰᕐᓗᑎᑦ (YouTube, Vimeo, Facebook, 
Instagram, Snapchat).

ᑐᕌᒐᖅ 3: ᓱᓇᒃᑯᑖᑦ ᐊᕐᕌᒍᒃ 
1

ᐊᕐᕌᒍᒃ 
2

ᐊᕐᕌᒍᒃ 
3

ᐊᕐᕌᒍᒃ 
4

ᐊᕐᕌᒍᒃ 
5

ᑕᑯᓐᓇᖅᑕᖅ 1: ᐱᑕᖃᕐᓂᖅᓴᐅᒃᑲᓂᓕᕐᓗᓂ ᐃᑲᔪᖅᑐᐃᔾᔪᑏᑦ
ᑐᕌᒐᖅ 
3.1.1 

ᐃᓕᓐᓂᐊᑎᑦᑎᒐᔪᖃᑦᑕᕐᓗᑎᑦ ᐃᑲᔪᖅᑐᐃᖃᑦᑕᕐᓗᑎᓪᓗ 
ᐊᑐᖃᑦᑕᕐᓂᖏᓐᓂ ᓱᓇᒃᑯᑖᕐᓂᑦ ᑲᒪᒌᓐᓇᖃᑦᑕᕐᓗᒋᓪᓗ.

ᑕᑯᓐᓇᖅᑕᖅ 2: ᓄᑖᕐᓂᑦ ᒪᑭᒪᔾᔪᑎᔅᓴᐅᓕᒃᑲᓂᕐᓗᓂ
ᑐᕌᒐᖅ 
3.2.1 

ᑮᓇᐅᔭᓂᑦ ᕿᓂᖃᑦᑕᕐᓗᑎᑦ ᑕᕐᕆᔮᔅᓴᓕᐅᕈᑎᓅᖓᒐᔭᖅᑐᓂᑦ 
ᓄᓇᓕᓐᓄᑦ.  

ᑕᑯᓐᓇᖅᑕᖅ 3: ᐊᖏᓪᓕᕚᓪᓕᑎᒃᑲᓂᕐᓗᒋᑦ ᑭᓱᑐᐃᓐᓇᐃᑦ
ᑐᕌᒐᖅ 
3.3.1

ᓂᓪᓕᐊᖃᑦᑕᕐᓗᑎᑦ ᐊᑑᑎᓕᓐᓂᑦ ᓄᓇᓕᓐᓄᑦ 
ᐊᒻᒪᓗ ᐊᑐᕈᓐᓇᕐᓗᑎᑦ ᐃᓂᒋᒐᔭᖅᑕᖓᓐᓂ, 
ᓲᕐᓗ ᓱᓇᒃᑯᑖᖃᕐᕕᔅᓴᖏᓐᓄᑦ, ᑕᕐᕆᔭᓕᐅᕈᑎᓄᑦ 
ᓱᓇᒃᑯᑖᑦ, ᐃᖅᑲᓇᐃᔭᕐᕕᐅᔪᓐᓇᖅᑐᒥᑦ, ᑭᖑᓂᖓᓂᓗ 
ᑲᒪᒋᔭᕆᐊᓕᓐᓂ ᐃᓂᖃᕐᓗᑎᑦ (ᓇᑲᑎᕆᕕᒋᔪᓐᓇᖅᑕᖓᓐᓂ, 
ᓂᐱᓕᐅᕆᕕᖓᓐᓂ, ᖃᕋᓴᐅᔭᒃᑯᓪᓗᑦ 
ᓴᖅᑭᔮᓕᖅᑎᑦᑎᒍᓐᓇᕐᓗᑎᑦ).

ᑐᕌᒐᖅ 4: ᑕᑯᔅᓴᕋᔅᓴᓕᕆᓂᕐᒥᑦ ᐱᕈᖅᐸᓪᓕᐊᓂᖓ ᐊᕐᕌᒍᒃ 
1

ᐊᕐᕌᒍᒃ 
2

ᐊᕐᕌᒍᒃ 
3

ᐊᕐᕌᒍᒃ 
4

ᐊᕐᕌᒍᒃ 
5

ᑕᑯᓐᓇᖅᑕᖅ 1: ᐱᑕᖃᓂᕐᓂᖅᓴᐅᒃᑲᓂᓕᕐᓗᓂ ᐃᑲᔪᖅᑐᐃᔾᔪᑏᑦ
ᑐᕌᒐᖅ 
4.1.1

ᓂᓪᓕᐊᒍᓐᓇᕐᓗᑎᑦ ᑮᓇᐅᔭᖅᓯᐅᑲᓐᓂᕐᓗᑎᑦ ᓄᓇᕗᒻᒥ 
ᐃᑲᔫᑎᐅᒐᔭᖅᑐᓂᒃ ᐊᒻᒪᓗ ᐃᓄᑦᑎᑑᖓᔪᓄᑦ 
ᐊᑐᖅᑕᐅᔪᓐᓇᖅᑐᑦ ᑮᓇᐅᔭᐃᑦ.

ᑐᕌᒐᖅ 
4.1.2

ᐊᑐᓕᖅᑎᑦᑎᓗᑎᑦ ᐊᓯᔾᔨᖅᓯᒪᔪᓂᑦ ᓇᐃᑦᑐᓂᑦ 
ᑕᕐᕆᔭᓕᐊᕐᓄᑦ ᑮᓇᐅᔭᓂᑦ ᐊᒻᒪᓗ ᐊᓯᔾᔨᐸᓪᓕᐊᔪᑦ 
ᑕᑯᓐᓇᖅᑕᐅᓂᖅᓴᐅᕙᑦᑐᓪᓗ ᓇᐃᑦᑐᑦ ᑕᕐᕆᔭᓕᐊᖑᓯᒪᔪᑦ.  

ᑐᕌᒐᖅ 
4.1.3

ᓴᖅᑮᓗᑎᑦ ᑲᒪᒋᖃᑦᑕᕐᓗᒋᓪᓗ ᑐᑭᓯᒋᐊᕈᑏᑦ ᐱᓕᒻᒪᔅᓯᒪᔪᓪᓗ 
ᓄᓇᕗᒻᒥ ᓄᓇᓕᓐᓂᑦ ᑎᑎᕋᖅᓯᒪᓗᑎᑦ. 

ᑐᕌᒐᖅ 
4.1.4

ᑲᑎᖅᓱᕐᓗᒋᑦ ᑕᑯᓐᓇᖅᑕᕗᑦ ᐊᓯᔾᔨᕐᓗᒋᑦ ᐱᓕᒻᒪᔅᓯᒪᔪᓄᑦ 
ᑮᓇᐅᔭᖅᑕᖃᕐᓗᓂ ᐊᒻᒪᓗ ᐃᓕᓐᓂᐊᑎᑦᑎᓂᕐᒨᖓᔪᓂᑦ 
ᑮᓇᐅᔭᓂᑦ ᒪᓕᓪᓗᑎᑦ NFDC ᐃᓕᓐᓂᐊᑎᑦᑎᓂᕐᒧᑦ 
ᐸᕐᓇᐅᑏᑦ. 

ᑕᑯᓐᓇᖅᑕᖅ 2: ᓄᑖᕐᓂᑦ ᒪᑭᒪᔾᔪᑎᔅᓴᐅᓕᒃᑲᓂᕐᓗᓂ
ᑐᕌᒐᖅ 
4.2.1

ᐱᓕᕆᓗᑎᑦ ᐋᖅᑮᓇᓱᐊᕐᓗᑎᑦ ᑮᓇᐅᔭᓂᑦ 
ᑎᑎᕋᖅᑎᐅᕙᑦᑐᓄᑦ ᑐᕌᖓᔪᓂᑦ ᐋᖅᑭᔅᓱᐃᔨᓄᓪᓗ.

ᑐᕌᒐᖅ 
4.2.2

ᐊᔭᐅᖅᑐᐃᓗᑎᑦ ᐃᑲᔪᖅᑐᐃᓗᑎᓪᓗ ᐱᓕᕆᖃᑎᖃᒃᑲᓂᕐᓗᑎᑦ 
ᓯᓚᕐᔪᐊᒥ ᐅᑭᐅᖅᑕᖅᑐᒥ.

ᑐᕌᒐᖅ 
4.2.3

ᐱᓕᕆᓗᑎᑦ ᒪᓕᒐᔨᐅᕐᓗᑎᑦ ᐊᖅᑭᔅᓯᒪᒐᔭᖅᑐᒥᑦ ᑮᓇᐅᔾᔭᔅᓵᒧᑦ 
ᐊᖏᕈᑎᒥᑦ ᓄᓇᕗᒻᒥ ᑕᕐᕆᔭᐅᓕᕐᓂᕐᒥᑦ ᐃᓕᓐᓂᐊᖅᑐᓄᑦ.

ᑕᑯᓐᓇᖅᑕᖅ 3: ᐊᖏᓪᓕᕚᓪᓕᑎᒃᑲᓂᕐᓗᒋᑦ ᑭᓱᑐᐃᓐᓇᐃᑦ
ᑐᕌᒐᖅ 
4.3.1

ᑕᐃᒪᐃᓪᓗᐊᖅᑎᓪᓗᒋ ᐱᐅᓯᕚᓕᑎᓪᓗᒋᓪᓗ 
ᐅᑭᐅᖅᑕᖅᑐᒥ, ᑲᓇᑕᒥ ᓯᓚᕐᔪᐊᒥᓗ ᐱᓕᕆᖃᑎᖃᕐᓂᕐᒥᑦ 
ᑮᓇᐅᔭᖅᑕᖃᕐᓂᖅᓴᐅᓕᕐᓗᓂ, ᐃᓕᓐᓂᐊᑎᑦᑎᓂᕐᒥᓪᓗ ᐊᒻᒪᓗ 
ᒪᓂᒪᔾᔪᑎᔅᓴᐅᔪᓐᓇᖅᑐᓂᑦ.

ᓄᓇᕗᑦ ᑕᑯᓐᓇᕋᔅᓴᓕᐅᖅᑏᑦ ᑎᒥᖓ

ᑐᕌᒐᖅ 5: ᓂᓪᓕᐊᖏᓐᓇᖃᑦᑕᕐᓂᖏᑦ ᓱᓕ ᐊᕐᕌᒍᒃ 
1

ᐊᕐᕌᒍᒃ 
2

ᐊᕐᕌᒍᒃ 
3

ᐊᕐᕌᒍᒃ 
4

ᐊᕐᕌᒍᒃ 
5

ᑕᑯᓐᓇᖅᑕᖅ 1: ᐱᑕᖃᓂᕐᓂᖅᓴᐅᒃᑲᓂᓕᕐᓗᓂ ᐃᑲᔪᖅᑐᐃᔾᔪᑏᑦ
ᑐᕌᒐᖅ 
5.1.1

ᑲᔪᓰᓐᓇᕐᓗᑎᑦ NFDC ᐱᕙᓪᓕᐊᑎᑦᑎᓂᕐᒥᑦ 
ᐳᓚᕋᖅᑕᐅᖃᑦᑕᓗᑎᑦ ᓄᓇᓖᑦ ᓄᓇᕗᒻᒥ.

ᑐᕌᒐᖅ 
5.1.2

ᑲᔪᓰᓐᓇᕐᓗᑎᑦ ᑲᑎᒪᔩᑦ ᐃᓚᒋᔭᐅᔾᔪᑎᖃᕐᓗᑎᑦ 
ᓂᓪᓕᐊᔨᐅᖃᑦᑕᕐᓗᑎᓪᓗ ᐅᑭᐅᖅᑕᖅᑐᒥ 
ᓄᓇᖃᖅᑖᖅᑐᒥᓂᕐᒥᑦ ᑕᕐᕆᔭᓕᐅᓂᕐᒧᑦ ᑮᓇᐅᔭᓂᑦ.

ᑐᕌᒐᖅ 
5.1.3

ᐱᓕᕆᖃᑎᖃᐃᓐᓇᕋᓱᐊᕐᓗᑎᑦ ᐅᑭᐅᖅᑕᖅᑐᒥ 
ᐊᕕᑦᑐᖅᓯᒪᔪᓂᒃ, ᑲᓇᑕᒥ ᓯᓚᕐᔪᐊᒥᓗ ᑮᓇᐅᔭᓕᕆᕙᑦᑐᓂᑦ 
ᑲᑐᔾᔨᖃᑎᒌᓐᓂᒃ. 

ᑐᕌᒐᖅ 
5.1.4

ᑲᑎᒪᖃᑎᖃᕐᓗᑎᑦ ᐃᓄᐃᑦ ᑲᑐᔾᔨᖃᑎᒌᖏᓐᓂ ᐃᓄᑦᑎᑐᑦ 
ᐃᑲᔪᖅᑐᖅᑕᐅᒍᒪᓗᑎᑦ ᑕᕐᕆᔭᓕᕐᓂᑦᒥ ᐱᓕᕆᐊᖑᓗᑎᑦ 
ᓄᓇᕗᒻᒥ.

ᑐᕌᒐᖅ 
5.1.5

ᖃᐅᔨᒋᐊᖃᑦᑕᕐᓗᑎᑦ ᒪᑭᒪᔾᔪᑏᑦ ᐊᑦᑐᐃᓂᖃᕐᓂᖏᓐᓂ 
ᒫᓐᓇᒧᑦ ᐃᓄᑐᐃᓐᓇᕐᓂᑦ ᑕᕐᕆᔭᓕᕆᔪᓂᒃ ᓄᓇᕗᒻᒥ.

ᑕᑯᓐᓇᖅᑕᖅ 2: ᓄᑖᕐᓂᑦ ᒪᑭᒪᔾᔪᑎᔅᓴᐅᓕᒃᑲᓂᕐᓗᓂ
ᑐᕌᒐᖅ 
5.2.1

ᓂᓪᓕᐊᔨᐅᓗᑎᑦ ᐱᖁᔭᕐᓂᑦ ᐃᓕᓐᓂᐊᕈᑎᓂᓪᓗ ᐊᓯᔾᔨᖅᑐᓂᑦ 
ᓯᓚᕐᔪᐊᒧᑦ ᒪᓂᒪᔾᔪᑎᖃᕐᓂᖅᓴᐅᓗᑎᑦ ᐱᓕᕆᖃᑎᖃᕐᓂᒃᑯᑦ: 
ᐃᓄᐃᑦ ᑕᕐᕆᔭᓕᐅᕆᕙᑦᑐᑦ; ᐃᓄᐃᑦ ᐃᖅᑲᓇᔭᖅᑏᑦ 
ᓇᒥᑐᓐᓇᖅ; ᐊᒻᒪᓗ ᐃᓄᐃᑦ ᐃᓕᓐᓂᐊᖅᑎᑕᐅᔪᓐᓇᕐᓂᖏᑦ 
ᓯᕗᕙᖅᓯᒪᔪᓂᒃ ᖁᕝᕙᓯᓐᓂᖅᓴᓂᑦ. 

ᑐᕌᒐᖅ 
5.2.2

ᓂᓪᓕᐊᒍᓐᓇᕐᓗᑎᑦ ᖃᕋᐅᓴᔭᒃᑰᕈᑎᓂᑦ 
ᑕᐃᒪᐃᓪᓗᐊᖅᑎᑕᐅᒍᓐᓇᕐᓗᑎᑦ ᓄᓇᕗᒻᒥ, ᓲᕐᓗ 
ᓱᒃᑲᓕᔫᓗᓂᑦᑕᐅ, ᑕᑎᒋᔭᔅᓴᐅᓗᑎᑦ ᐊᑭᖏᓪᓗ.

ᑕᑯᓐᓇᖅᑕᖅ 3: ᐊᖏᓪᓕᕚᓪᓕᑎᒃᑲᓂᕐᓗᒋᑦ ᑭᓱᑐᐃᓐᓇᐃᑦ
ᑐᕌᒐᖅ 
5.3.1

ᑲᑐᔾᔨᖃᑦᑕᕐᓗᑎᑦ ᐱᓕᕆᔪᓐᓇᕐᓂᖏᓐᓂ ᖃᓄᕐᓗ 
ᐱᐅᓂᖅᐹᖑᒻᒪᖔᑕ ᐱᓕᕆᖃᑎᖃᕐᓗᓂ ᐊᔾᔨᒌᓐᖏᑦᑐᓂᑦ 
ᓂᓪᓕᐊᔨᐅᒍᓐᓇᕐᓗᑎᑦ ᑲᓇᑕᒥ ᑕᒪᑐᒧᖓ.



ᐋᖅᑭᓱᖅᑕᐅᓯᒪᔪᑦ ᐸᕐᓇᐅᑏᑦ 2020-2025

17

ᑐᕌᒐᖅ 6: ᑕᑯᔅᓴᕋᔅᓴᓕᕆᔩᑦ ᑲᑎᒪᓂᖏᑦ ᐊᕐᕌᒍᒃ 
1

ᐊᕐᕌᒍᒃ 
2

ᐊᕐᕌᒍᒃ 
3

ᐊᕐᕌᒍᒃ 
4

ᐊᕐᕌᒍᒃ 
5

ᑕᑯᓐᓇᖅᑕᖅ 1: ᐱᑕᖃᓂᕐᓂᖅᓴᐅᒃᑲᓂᓕᕐᓗᓂ ᐃᑲᔪᖅᑐᐃᔾᔪᑏᑦ
ᑐᕌᒐᖅ 
6.1.1

ᐊᔭᐅᖅᑐᐃᓗᑎᑦ ᓯᓚᑖᓃᓐᖔᖅᓯᒪᔪᑦ ᑕᕐᕆᔭᓕᐅᖅᑎᓄᑦ 
ᓂᕈᐊᖃᑦᑕᖁᓪᓗᒋᑦ ᓄᓇᕗᒻᒥ ᑐᑦᑕᕐᕕᒋᓗᒍ. 

ᑐᕌᒐᖅ 
6.1.2

ᐃᓄᑑᖃᑎᖃᕐᓗᓂ ᐅᖃᖃᑎᖃᕈᓐᓇᕐᓗᑎᑦ ᐃᓄᑐᐃᓐᓇᕐᓂᑦ 
ᓯᓚᑖᓃᓐᖔᖅᓯᒪᔪᓂᓪᓗ ᑕᒪᑐᒥᖓ ᐃᓱᒪᓯᒪᔪᒥᑦ ᓄᓇᕗᒻᒥ 
ᑕᕐᕆᔭᓕᐅᕈᒪᔪᓂᑦ.

ᑐᕌᒐᖅ 
6.1.3

ᐋᖅᑭᒋᐊᕐᓗᒋᑦ NFDC−ᑯᑦ ᓯᓚᑖᓃᓐᖔᖅᓯᒪᔪᑦ 
ᑕᕐᕆᔭᓕᐅᕐᓂᕐᒧᑦ ᒪᓕᒐᕐᓂᑦ ᐱᑦᑎᐊᕆᐊᖃᕐᓂᕐᒧᑦ 
ᒪᓕᑦᑕᐅᖁᓗᒋᑦ ᑕᕐᕆᔭᓕᐅᖅᑎᓪᓗᒋᑦ ᒪᓕᒐᕐᓂᑦ ᐊᑐᕐᓗᑎᑦ 
ᐊᖅᑯᑎᐅᔪᓂᓪᓗ.

ᑐᕌᒐᖅ 
6.1.4

ᐃᑲᔪᖅᑐᕐᓗᒋᑦ ᓯᓚᑖᓃᓐᖔᖅᓯᒪᔪᑦ ᑕᕐᕆᔭᓕᐅᖅᑐᑦ 
ᐱᔭᕇᖁᓪᓗᒋᑦ ᐊᑎᓕᐅᖅᓯᒪᓗᑎᓪᓗ ᒪᓕᓪᓗᑎᓪᓗ NFDC−
ᑯᑦ ᓯᓚᑖᓃᓐᖔᖅᓯᒪᔪᑦ ᑕᕐᕆᔭᓕᐅᕐᓂᕐᒧᑦ ᒪᓕᒐᕐᓂᑦ 
ᐱᑦᑎᐊᕆᐊᖃᕐᓂᕐᒧᑦ, ᐃᓄᓐᓂᑦ ᐃᖅᑲᓇᐃᔭᖅᑎᖃᖃᑦᑕᕐᓗᑎᑦ, 
ᐃᓕᓐᓂᐊᑎᑦᑎᖃᑦᑕᕐᓗᑎᓪᓗ.

ᑐᕌᒐᖅ 
6.1.5

ᑲᑎᒪᖃᑎᖃᕐᓗᑎᑦ ᐊᐅᓪᓚᑎᑦᑎᓂᕐᒧᑦ ᓄᓇᕗᒻᒥ, ᓄᓇᕗᒻᒧᑦ 
ᑐᑦᑕᕐᕕᖃᕐᓂᕐᒧᑦ ᐊᒻᒪᓗ ᓄᓇᕗᑦ ᐱᕙᓪᓕᐊᔪᓕᕆᓂᕐᒧᑦ 
ᑲᑐᔾᔨᖃᑎᒌᖏᓐᓂ ᖃᓄᖅ ᐱᐅᓂᖅᐹᖑᒐᔭᕐᒪᖔᖅ 
ᖃᐅᔨᒐᓱᐊᕐᓗᓂ ᓯᓚᑖᓃᓐᖔᖅᓯᒪᔪᑦ ᑕᕐᕆᔭᓕᐅᖅᑐᓂᑦ 
ᓇᒦᒻᒪᖔᑕ ᓄᓇᕗᒻᒥ.

ᑐᕌᒐᖅ 
6.1.6

ᖃᕋᓴᐅᔭᒃᑯᑦ ᑐᑭᓯᒋᐊᕈᑎᓂᑦ ᐅᓪᓗᒥᒧᑦ ᐋᖅᑮᓯᒪᐃᓐᓇᕐᓗᑎᑦ 
ᐊᑐᐃᓐᓇᐅᓗᑎᑦ ᐱᓕᕆᐊᔅᓴᐃᑦ, ᐱᕙᓪᓕᐊᔪᑦ, ᐊᒻᒪᓗ 
ᐊᑑᑎᖃᕈᓐᓇᖅᑐᑦ ᑭᓱᑐᐃᓐᓇᐃᑦ ᑕᒪᑐᒧᖓᖓᔪᓂᑦ.

ᑕᑯᓐᓇᖅᑕᖅ 2: ᓄᑖᕐᓂᑦ ᒪᑭᒪᔾᔪᑎᔅᓴᐅᓕᒃᑲᓂᕐᓗᓂ
ᑐᕌᒐᖅ 
6.2.1

ᕿᒥᕐᕈᓗᑎᑦ ᑮᓇᐅᔭᖅᑐᕈᑎᔅᓴᓂᑦ ᓯᓚᑖᓃᓐᖔᖅᓯᒪᔪᑦ 
ᑕᕐᕆᔭᓕᐅᖅᑎᓂᑦ ᓄᓇᕗᒻᒥ ᓴᓇᖃᑦᑕᖁᓗᒋᑦ.

ᑕᑯᓐᓇᖅᑕᖅ 3: ᐊᖏᓪᓕᕚᓪᓕᑎᒃᑲᓂᕐᓗᒋᑦ ᑭᓱᑐᐃᓐᓇᐃᑦ
ᑐᕌᒐᖅ 
6.3.1

ᓂᓪᓕᐊᔨᐅᓗᑎᑦ ᑮᓇᐅᔭᓂᑦ ᐱᔪᒪᖃᑦᑕᕐᓗᑎᑦ ᓈᒻᒪᑦᑐᓂᑦ 
ᑕᕐᕆᔭᓕᐅᕐᓂᕐᒧᑦ ᑲᑎᒪᔨᖏᓐᓄᑦ ᐃᓗᐊᓂ NFDC.

ᓄᓇᕗᑦ ᑕᑯᓐᓇᕋᔅᓴᓕᐅᖅᑏᑦ ᑎᒥᖓ

ᓂᕆᐅᒋᔭᑦ ᖃᓄᐃᓕᓂᐊᕐᒪᖓᑕ

ᓄᓇᕗᑦ ᑕᑯᓐᓇᕋᔅᓴᓕᕆᓂᕐᒧᑦ ᑎᒥᖓ ᐃᑲᔪᖅᑐᐃᖏᓐᓇᕐᓂᐊᖅᑐᖅ ᓴᖅᑮᔪᒪᔪᓂᒃ ᑲᑐᔾᔨᒍᒪᔪᓂᑦ ᓄᓇᕗᒻᒥ 
ᓴᓇᓯᒪᔪᓂᒃ ᑕᕐᕆᔭᓕᐅᕐᓂᑦᒥ, ᐊᒻᒪᓗ ᓴᖅᑭᔮᖅᑎᑦᑎᔪᖃᖅᑎᓪᓗᒍ ᐃᓄᓐᓂᑦ ᐊᐅᓚᑕᐅᔪᓂᑦ. 

ᐊᖏᔪᐊᓗᑦᑎᒍᑦ ᑕᒪᓐᓇ ᓴᖅᑭᕐᓂᐊᖅᑐᒋᔭᐅᔪᖅ ᐸᕐᓇᑕᐅᓯᒪᔪᑎᒍ ᓇᓗᓇᐃᖅᓯᒪᓪᓗᑎᑦ ᐊᑖᓂ, 
ᓇᓗᓇᐃᔭᒃᑲᓂᕐᓂᐊᖅᑐᒋᓪᓗ ᖃᓄᐃᑦᑑᓂᐊᕐᓂᖏᓐᓂ NFDC ᐊᕐᕌᒍᑕᒫᖅᓯᐅᑎᖓᑦᑕ ᐊᐅᓚᓂᖓᓐᓄᑦ 
ᐸᕐᓇᐅᑎᖏᓐᓂ.

ᑎᑭᑉᐸᑦ ᐃᒪᐃᑐᖃᓛᖅᑐᑦ 2025:

 ·  ᐊᖏᓪᓕᒋᐊᕐᓗᒋᑦ ᐃᓄᑐᐃᓐᓇᕐᓄᑦ ᓴᓇᓗᑎᒃ, ᐃᓄᐃᑦ ᐅᓂᒃᑳᖏᓐᓂ ᐃᓄᓐᓄᑦ ᓴᓇᓯᒪᔪᓄᑦ 
ᐅᖃᐅᓯᐅᓗᑎᑦ, ᐃᓄᓐᓂᑦ ᐃᖅᑲᓇᐃᔭᖅᑎᖃᕐᓗᑎᑦ, ᐃᓄᐃᑦ ᓄᓇᓕᓐᖏᓐᓄᑦ ᐃᑲᔫᑎᖃᕋᔭᖅᑐᓂᑦ.

 ·  ᓄᓇᕗᒻᒥ ᐃᓕᓴᕆᔭᐅᓂᖅᓴᐅᓕᕐᓗᑎᑦ ᑲᓇᑕᒥ ᓯᓚᕐᔪᐊᒥᓗ ᑕᑯᔅᓴᕋᔅᓴᓕᐅᖃᑦᑕᖅᑐ ᓄᓇᖃᖅᑳᖅᑐᒥᓃᑦ 
ᐅᖃᐅᓯᖏᓐᓂ ᐊᑐᕐᓂᖅᓴᐅᓗᑎᑦ ᑕᑯᓐᓇᕋᔅᓴᓕᐊᖑᓯᒪᔪᓂᒃ.

 ·  ᓄᓇᕗᒻᒥ ᑕᑯᓐᓇᖅᑕᐅᔪᓐᓇᕐᓂᐅᓴᑎᒐᓱᐊᕐᓗᒋᑦ, ᓴᖅᑮᓗᑎᑦ ᓄᑖᕐᒥᑦ ᐊᑐᖅᑕᐅᖏᓐᓇᕋᔭᖅᑐᒥᑦ 
ᐃᓄᑦᑎᑑᖏᓐᓇᖅᑐᓂᑦ, ᓲᕐᓗ ᑏᕕ ᐊᓯᓐᖏᓂ ᐱᕙᓪᓕᐊᓗᑎᑦ ᑕᑯᔅᓴᐅᖏᓐᓇᖃᑦᑕᕋᔭᖅᑐᓂᒃ. 

 ·  ᐱᓕᕆᖃᑎᖃᕋᓱᐊᕐᓗᓂ ᐊᒻᒪᓗ ᑲᑎᒪᖃᑎᖃᖃᑦᑕᕐᓗᓂ ᓯᓚᕐᔪᐊᒥ ᐃᓄᓐᓂᑦ ᓴᖅᑮᖃᑎᖃᖃᑦᑕᕐᓗᓂ, 
ᐃᖅᑲᓇᐃᔭᖅᑎᑎᑲᓐᓂᕋᓱᐊᕐᓗᓂ, ᑕᑯᔅᓴᐅᑎᑦᑎᓗᓂ, ᐃᓕᓐᓂᐊᑎᑦᑎᑲᓐᓂᖃᑦᑕᕐᓗᓂᓗ.

 ·  ᐃᓕᓐᓂᐊᑎᑦᑎᑲᓐᓂᖃᑦᑕᕐᓗᓂ ᓄᓇᕗᒻᒥ ᓄᓇᓕᓐᓂᑦ ᐱᓕᒻᒪᓴᖅᑎᑦᑎᑲᓐᓂᕐᓗᓂ 
ᐊᔾᔨᕈᓱᑦᑎᑦᑎᑲᓐᓂᕐᓗᓂᓗ ᒪᓂᒪᔾᔪᑎᖃᕐᓗᑎᓪᓗ ᑕᒪᒃᑯᓂᖓ ᑕᑯᓐᓇᕋᔅᓴᐅᒐᔭᖅᑐᓂᑦ.

 ·  ᐃᖅᑲᓇᐃᔮᔅᓴᓂᒃ ᐊᑐᐃᓐᓇᐅᑎᑦᑎᓂᖅᓴᐅᓗᓂ ᐱᔨᑦᑎᕋᖅᑎᓄᑦ ᓲᕐᓗ ᐊᐅᓪᓚᕈᔾᔨᔨᓄᑦ, ᓴᓇᓐᖑᐊᖅᑐᓄᑦ, 
ᑐᔪᕐᒥᕕᓐᓄᑦ ᐊᓯᖏᓐᓂᓪᓗ.

 ·  ᓄᓇᕗᑦ ᑕᕐᕆᔭᓕᐅᖅᑏᑦ ᑲᑎᒪᔨᖏᑦ ᐋᖅᑮᒋᐊᕋᔭᖅᑐᑦ ᒪᓕᒐᕐᓂᑦ ᑲᑎᒪᔨᓄᑦ ᐃᓯᖃᑦᑕᖅᑐᓄᑦ 
ᑕᒪᐅᖓ ᐊᒻᒪᓗ ᐊᑐᓕᖅᑎᑦᑎᓗᑎᑦ ᐱᓕᕆᖃᑎᖃᖃᑦᑕᖁᓗᒋᑦ ᐃᓄᓐᓂᑦ ᓄᓇᓕᓐᓂ ᐱᐅᔪᑎᒍᓪᓗ 
ᑲᒪᓇᓱᐊᑦᑎᐊᕐᓗᑎᑦ, ᐃᑲᔫᑎᖃᓪᓚᕆᒃᑲᔭᕐᖓᑕ ᑕᒪᒃᑮᓐᓄᒃ ᐊᒻᒪᓗ ᑕᐃᒫᒃ ᑐᑭᖃᕐᓂᖅᓴᐅᓪᓗᓂ.

ᓇᐃᓪᓕᒋᐊᖅᓯᒪᔪᑦ ᐅᖃᐅᓰᑦ

CRTC  ᑲᓇᑕᒥ ᓈᓚᐅᑎᓕᕆᔨᒃᑯᑦ−ᑏᕕ ᐊᒻᒪᓗ ᑐᓴᐅᒪᖃᑦᑕᐅᑎᕆᔨᒃᑯᑦ (Canadian Radio-television 
and Telecommunications Commission)

FIT ᑕᕐᕆᔭᓕᐅᖅᑏᑦ ᐃᓕᓐᓂᐊᑎᑦᑎᔨᖏᑦ (Film Industry Training) 

NFDC ᓄᓇᕗᑦ ᑕᑯᓐᓇᕋᔅᓴᓕᐅᖅᑏᑦ ᑎᒥᖓ (Nunavut Film Development Corporation)

SVOD ᐊᑎᓕᐅᖅᓯᒪᓂᖏᑦ ᑕᕐᕆᔭᓕᐅᖁᔨᓂᕐᒧᑦ (Subscription Video on Demand)

ᑐᑭᖏᑦ ᐅᖃᐅᓰᑦ

ᑖᒃᑯᐊ ᐅᖃᐅᓰᑦ ᑕᕝᕙᓂ ᐊᑐᖅᑕᐅᕙᑦᑐᑦ:

ᐃᓄᐃᑦ ᑲᑐᔾᔨᖃᑎᒌᖏᑦ (Inuit organizations): ᐃᓄᐃᑦ ᑲᑐᔾᔨᖃᑎᒌᖏᑦ ᑭᒡᒐᖅᑐᐃᔪᑦ ᐃᓄᓐᓂᑦ ᑲᓇᑕᒥ, 
ᐅᑭᐅᖅᑕᖅᑐᒥ, ᐊᕕᑦᑐᖅᓯᒪᔪᓂᑦ, ᓄᓇᓕᓐᓂᓪᓗ. 
ᐃᓄᒃᑐᑦ (Inuktut): ᐃᓄᑦᑎᑐᑦ ᐅᖃᐅᓯᓕᒃ ᐃᓄᐃᑦ ᐅᖃᐅᓯᖏᓐᓂ ᓄᓇᕗᒻᒥ. ᓄᓇᕗᑦ ᒐᕙᒪᒃᑯᖏᑦ 
ᓂᕈᐊᖅᓯᒪᔪᑦ ᑕᒪᑐᒥᖓ ᐃᓄᑦᑎᑐᑦ ᐅᖃᐅᓯᕆᕙᑦᑕᖏᓐᓂ ᑭᒡᒐᖅᑐᖅᑕᐃᓐᓇᐅᓪᓗᑎᑦ ᐊᔾᔨᒌᓐᖏᒐᓛᓐᓂᒃ ᓄᓇᕗᒻᒥ, 
ᐱᖃᓯᐅᑎᓪᓗᒋᑦ ᐃᓄᑦᑎᑦᑐᑦ ᐃᓄᐃᓐᓇᖅᑐᕐᓗ.
ᐃᓄᓐᓂᑦ ᑕᐃᒪᐃᓪᓗᐊᑎᑦᑎᓂᖅ (Social equity): ᐃᓄᓐᓂᑦ ᑕᐃᒪᐃᓪᓗᐊᑎᑦᑎᓂᑦ ᒪᑯᑎᒎᓇ 
ᐃᖅᑲᖅᑐᐃᕕᓕᕆᓂᒃᑯᑦ ᐃᓄᓐᓄᓪᓗ ᐱᖁᔭᐃᑦ ᑕᐃᒪᐃᓪᓗᐊᑎᑦᑎᓂᕐᓗ. ᐊᐳᕈᑕᐅᕙᑦᑐᓂᑦ 
ᑕᐃᒪᐃᓪᓗᐊᖅᑎᑕᐅᓐᖏᓐᓂᖏᓐᓄᑦ, ᖃᓄᐃᑦᑑᒦᓐᓂᖏᓐᓄᑦ, ᖃᓄᐃᖃᑦᑕᓚᐅᖅᓯᒪᓂᖏᓐᓄᓪᓗ ᐅᐊᑦᑎᐊᕈ.
ᐃᓱᒪ ᑏᕕ (Isuma TV): ᓴᖅᑭᓚᐅᖅᓯᒪᔪᖅ 2008-ᒥ, ᐃᓱᒪ ᑏᕕ (www.isuma.tv) ᐱᓕᕆᖃᑎᖃᖅᑐᑦ 
ᐊᔾᔨᒌᓐᖏᑦᑐᓂᑦ ᓄᓇᖃᖅᑳᖅᑐᒥᓃᑦ ᑕᕐᕆᔭᓕᐅᖅᑎᖏᓐᓂ ᐱᕙᓪᓕᐊᔪᓂᓪᓗ ᑲᑐᔾᔨᖃᑎᒌᓐᓂᒃ ᐃᒥᒃᑰᖅᑐᓂᓪᓗ 
ᓴᓇᖃᑦᑕᖅᑐᓂᒃ ᐊᒻᒪᓗ ᑮᓇᐅᔭᓕᐅᕋᓱᐊᖅᑎᐅᓐᖏᑦᑐᓂᑦ ᑕᑯᓐᓇᕋᔅᓴᓕᐅᖅᑎᓂᒃ.
ᐅᐊᔭᒃᑰᖅᑐᑦ ᖃᕋᓴᐅᔭᒃᑰᕈᓐᓇᐅᑏᑦ (Fiber optic internet): ᐅᐊᔭᒨᖅᑐᑦ ᖃᕋᐅᓴᔭᒃᑰᕈᓐᓇᐅᑏᑦ ᑲᓱᖅᓯᒪᔪᑦ 
ᐅᐊᔭᐃᑦ ᖃᕋᓴᐅᔭᓕᕆᕕᒻᒧᑦ.
ᐊᑎᓕᐅᖅᓯᒪᔪᑦ ᑕᕐᕆᔭᓕᐅᕐᓂᕐᒧᑦ (Subscription Video on Demand, SVOD): ᑖᒃᑯᐊ 
ᐊᑎᓕᐅᖅᑎᑦᑎᓂᐅᔪᑦ ᐃᓚᒋᔭᐅᔾᔪᑎᒥᓂᒃ ᐊᑭᓖᓗᑎᑦ ᐱᔪᓐᓇᕐᓂᐊᕐᖓᑕ. ᓲᕐᓗ ᒪᑯᓂᑐᓇ Netflix, Amazon Prime 
Video, Disney+, Crave, ᐊᒻᒪᓗ Hulu.
ᐊᑦᑎᑐᒃᑯᑦ ᖃᖓᖅᑕᖅᑎᑕᐅᓯᒪᔪᖅ ᐊᓂᕐᓂᖃᕐᓇᖏᑦᑐᒧᑦ (Low Orbit Satellite or Low Earth 
Orbit): ᑕᐅᓴᖏᓐᓃᑦᑐᑦ ᒥᑭᔫᑏᑦ ᖃᖓᖅᑕᖅᑎᑕᐅᓯᒪᔪᑦ (ᓄᐊᓯᒪᔪᑦ) ᖃᖓᖅᑕᖅᑎᑕᐅᓯᒪᔪᑦ ᐊᑦᑎᑦᑐᒧ 
ᐱᓕᕆᖃᑎᒌᓐᓂᐊᖅᑐᓂᑦ ᐊᑕᐅᓯᐅᓕᕐᓗᓂ. ᐊᖏᔪᑏᑦ ᐃᖏᕐᕋᐃᓐᓇᑦᑎᐊᕐᓂᐊᖅᑐᑎᑦ 100%−ᒥᑦ ᓯᓚᕐᔪᐊᓕᒫᒧᑦ. 
ᐱᔨᑦᑎᕋᖅᑏᑦ (Service providers): ᐱᔨᑦᑎᕋᖅᑏᑦ ᓇᒻᒥᓂᖃᖅᑎᐅᔪᑦ ᑕᕐᕆᔭᓕᐅᖅᑏᑦ. ᑕᒪᒃᑯᐊ 
ᐃᓄᑦᑎᑑᓕᖅᑎᑦᑎᔩᑦ, ᑐᓵᔩᑦ, ᓴᓇᖑᐊᖅᑏᑦ, ᐋᖅᑭᔅᓱᐃᔨᑦ, ᐊᓐᓄᕌᓕᐅᖅᑏᑦ. ᐊᐅᓪᓚᕈᔾᔨᔩᓪᓗ ᓇᒦᓐᓂᐊᕐᒪᖔᑕ 
ᐱᔨᑦᑎᖃᑦᑕᖅᑐᑦ, ᐃᑲᔪᕐᓂᖏᑎᒍᑦ ᐱᔭᕇᕈᓐᓇᖅᓯᕙᑦᑐᑦ ᑕᑯᓐᓇᕋᔅᓴᓕᐅᖅᑐᓂᒃ.
ᑏᕕ ᓄᓇᕗᑦ (ᐅᕝᕙᓘᓐᓃᑦ ᐃᓄᐃᑦ ᑏᕕ) (TV Nunavut or Inuit TV): ᑏᕕ ᓄᓇᕗᑦ ᐱᔭᐅᔪᒪᓪᓚᕆᑦᑑᒐᓗᐊᖅ 
ᑕᑯᓐᓇᕋᔅᓴᓕᐊᖑᓗᑎᑦ ᐃᓄᑦᑎᑐᐃᓐᓇᖅ ᓴᖅᑭᔮᖅᑎᑦᑎᖃᑦᑕᕐᓗᑎᑦ ᓄᓇᕗᒻᒥ ᓯᓚᑖᓄᓪᓗ.

ᓄᓇᕗᑦ ᑕᑯᓐᓇᕋᔅᓴᓕᐅᖅᑏᑦ ᑎᒥᖓ

ᑏᕕᒃᑯᑦ ᑕᑯᔅᓴᐅᕙᑦᑐᑦ/ ᑏᕕᒃᑰᖅᑎᑦᑎᕙᑦᑐᑦ: (Screen-based media/Screen-based industry): ᑖᓐᓇ 
ᐸᕐᓇᐅᑎ ᑎᒍᔭᐅᓯᓚᔪᖅ “ᑕᑯᓐᓇᕋᔅᓴᓕᐅᕐᓂᖅ” ᐅᖃᐅᓯᓕᒃ ᑕᕐᕆᔭᓕᐊᖑᓯᒪᔪᓂᒃ, ᑏᕕ, ᐱᓐᖑᐊᕐᓂᖅ, ᐃᓚᒍᑕᐃᑦ 
ᐅᖄᓚᐅᑎᕋᓛᕐᓄᑦ, ᑕᑯᓐᓇᖅᑎᑦᑎᔪᑦ ᐃᓅᓯᕐᒥᓂᒃ, ᐱᓗᐊᖅᑎᑦᑎᓯᒪᔪᓂᑦ ᐃᓅᓯᕐᒥᓂᒃ ᑕᑯᓐᓇᑎᑦᑎᔪᑦ, ᐊᓯᖏᓪᓗ 
ᑕᐃᒪᐃᑦᑐᕈᔪᐃᑦ ᑕᑯᓇᕋᔅᓴᐅᑐᐊᖅᑲᑕ. ᑕᒪᒃᑯᐊᓕᒫᕌᓗᐃᑦ ᐊᑕᐅᓯᕐᒦᑦᑐᑦ ᓲᕐᓗ.
ᑕᕐᕆᔭᓕᐅᕐᓂᕐᒧᑦ ᑮᓇᐅᔭᐃᑦ (Film Industry Training, FIT): ᐊᕐᕌᒍᓄᑦ ᐱᖓᓱᓄᑦ ᐃᓕᓐᓂᕈᑎᒃ ᓄᓇᕗᒻᒥ 
ᐊᑐᐃᓐᓇᐅᑎᑕᐅᔪᖅ NFDC−ᑯᓐᓄ, ᑮᓇᐅᔭᖃᖅᑎᑕᐅᓪᓗᑎᑦ ᒪᑭᒋᐊᖅᑕ ᐃᓄᐃᑦ ᐃᓕᓐᓂᐊᖅᑐᓕᕆᓂᕐᒧᑦ ᑎᒥᐅᔪᒥᑦ.
ᑲᓇᑕᒥ ᐱᕙᓪᓕᐊᔪᓕᕆᓂᕐᒧᑦ ᑮᓇᐅᔭᑦ (Canada Media Fund): ᑲᓇᑕᒥ ᐱᕙᓪᓕᐊᔪᓂᑦ ᑮᓇᐅᔭᐃᑦ 
ᑐᕌᒐᖃᕐᖓᑕ ᐃᑲᔪᖅᑐᐃᖃᑦᑕᕐᓗᑎᑦ ᓴᖅᑮᒍᒪᔪᓂᑦ ᑲᓇᑕᒥᐅᑕᕐᓂᑦ ᑕᑯᔅᓴᐅᑎᒍᒪᔭᖏᓐᓂ ᐊᔾᔨᒋᓐᖏᑦᑐᓂᒃ, 
ᐱᖃᓯᐅᑎᓪᓗᒋᑦ ᑏᕕᒃᑰᖅᑎᑦᑎᓂᖅ ᐱᕙᓪᓕᐊᔪᒃᑯᓪᓗ ᑐᔅᓯᕋᐅᑎᓂᒃ, ᐊᒻᒪᓗ ᐆᑦᑐᕈᒪᔪᓂᑦ ᑐᔅᓯᕋᐅᑎᓂᑦ ᐅᕝᕙᓘᓐᓃᑦ 
ᖃᕋᓴᐅᔭᒃᑯᑦ ᐃᒪᔅᓴᐅᔪᓂᑦ, ᐅᐊᔭᖃᓐᖏᑦᑐᒃᑯᑦ ᐊᓯᖏᑎᒍᓪᓘᓐᓂᑦ ᑏᕕᒃᑯᑦ ᑕᑯᔅᓴᐅᒐᔭᖅᑐᓂᒃ. 
ᑲᓇᑕᒥ ᓈᓚᐅᑎᓕᕆᔨᒃᑯᑦ-ᑏᕕ ᐊᒻᒪᓗ ᑐᓴᐅᒪᖃᑦᑕᐅᑎᕆᔨᒃᑯᑦ (Canadian Radio-television and 
Telecommunications Commission) (CRTC): CRTC−ᑯᑦ ᒪᓕᒐᐃᑦ ᖃᐅᓴᖅᑕᐅᖃᑦᑕᕐᓂᖏᑦ ᑲᓇᑕᒥ 
ᑕᑯᓐᓇᕋᔅᓴᓕᐅᖅᑐᓂᑦ ᑐᓴᐅᒪᖃᑦᑕᐅᑎᓕᕆᓂᕐᒥᓪᓗ. ᐱᓕᕆᖃᑎᖃᖃᑦᑕᖅᑐᑦ ᒐᕙᒪᑐᖃᒃᑯᓐᓂ.
ᒪᓕᒐᐃᑦ ᐱᑦᑎᐊᕆᐊᖃᕐᓂᕐᒧᑦ (Code of conduct): ᒪᓕᒐᐃᑦ ᐱᑦᑎᐊᕆᐊᖃᕐᓂᕐᒧᑦ ᑐᓐᖓᕕᒋᔭᐅᔪᑦ 
ᐱᓕᕆᖃᑎᖃᕐᓂᐊᕐᓗᑎᑦ ᐊᓯᖏᓐᓂ ᑕᑯᓐᓇᕋᔅᓴᓕᐅᖃᑦᑕᖅᑐᓂ ᐊᒻᒪᓗ ᓄᓇᓕᓐᓂᑦ. ᓴᓇᖃᑦᑕᖅᑐᓂᒃ 
ᐊᑎᓕᐅᕆᖃᑦᑕᖁᔨᔪᑦ ᒪᓕᒐᐃᓂᑦ ᐱᑦᑎᐊᕆᐊᖃᕐᓂᕐᒧᑦ ᑕᐃᒫᒃ ᐱᓕᕆᑦᑎᐊᕐᓂᕋᕐᓂᐊᕐᓂᕋᕐᓂᐊᕐᖓᑕ. ᑕᒪᑯᓂᖓ: 
ᐊᑭᓕᖅᓱᐃᑦᑎᐊᕐᓗᑎᑦ; ᐅᑉᐱᕆᔭᖃᑦᑎᐊᕐᓗᑎᑦ; ᐅᖃᐅᔾᔭᐅᒋᐊᖃᑦᑐᕐᓗᑎᑦ; ᖁᕕᐊᒋᔭᖃᕐᓗᑎᑦ ᐅᑉᐱᕆᔭᐅᔪᓂ 
ᓄᓇᓕᓂᑦ ᑐᓂᕐᕈᑎᓂᑦ; ᑐᓂᓯᖃᑦᑕᖏᓪᓗᑎᑦ ᓂᐅᕕᕈᑎᔅᓴᑐᐃᓐᓇᕐᓂᑦ; ᐃᑲᔪᖅᑐᐃᓗᑎᑦ ᓄᓇᓕᓂ ᐱᕙᓪᓕᐊᔪᓂᑦ 
ᐃᖅᑲᓇᐃᔭᖅᑐᓂᑦ ᐃᓕᓐᓂᐊᑎᑦᑎᓂᕐᒥᑦ; ᐊᒻᒪᓗ ᐃᑲᔪᖃᑦᑕᕐᓗᑎᑦ ᓄᓇᓕᓐᓂ ᒪᑭᒪᔾᔪᑎᔅᓴᐅᔪᓂᒃ.
ᓄᐊᑦᑎᔩᑦ (Big Data): ᑖᒃᑯᐊ ᓄᐊᑦᑎᕙᑦᑐᑦ ᐊᔾᔨᒌᓐᖏᑦᑐᓂᑦ ᑭᓱᑐᐃᓐᓇᕐᓂᑦ (ᓲᕐᓗ ᐱᕙᓪᓕᐊᔪᓕᕆᓂᕐᒨᖓᔪᓂᑦ, 
GPS-ᐊᑐᖅᑕᐅᕙᑦᑐᓂᒃ, ᐊᒻᒪᓗ ᑭᒃᑯᑐᐃᓐᓇᐃᑦ ᐊᔾᔨᓕᐅᒐᒥᓂᖏᓐᓂ) ᑕᒪᒃᑯᐊ ᑕᐃᒫᒃ ᐊᑐᖅᑕᐅᕙᑦᑐᑦ ᑲᒻᐸᓂᐅᔪᓂᑦ 
ᑎᒥᐅᔪᓂᒃ ᑲᒪᖃᑦᑕᖅᑐᓂᑦ ᐃᓱᒪᓕᐅᕐᓂᐊᖅᑎᓪᓗᒋᑦ. ᐱᔾᔪᑎᖏᑦ ᑕᒃᑯᐊ ᖃᐅᔨᓴᖅᑕᐅᖃᑦᑕᕐᓂᖏᓐᓄᑦ 
ᐃᓱᒪᓴᖅᓯᐅᖅᑐᑎᓪᓗ ᖃᓄᐃᒍᑕᐅᕙᒻᒪᖔᑕ ᐃᓄᓐᓄᑦ.
ᓄᓇᖃᖅᑲᖅᑐᒥᓃᑦ ᑕᕐᕆᔭᓕᐅᕐᓂᕐᒧᑦ ᐊᓪᓚᕕᖓ (Indigenous Screen Office): ᓄᓇᖃᖅᑳᖅᑐᒥᓃᑦ 
ᑕᕐᕆᔭᓕᐅᕐᓂᕐᒧᑦ ᐊᓪᓚᕕᖓ ᐱᔨᑦᑎᕋᖅᑐᑦ ᓂᓪᓕᐊᔨᐅᓪᓗᑎᓪᓗ ᓄᓇᖃᖅᑳᖅᑐᒥᓂᕐᓄᑦ ᑕᕐᕆᔭᐅᓕᖃᑦᑕᖅᑐᓄᑦ, 
ᓴᓇᔨᖏᓐᓄᑦ, ᑕᐃᒪᐃᑦᑐᓕᐅᓲᖑᓂᖏᓐᓄᑦ ᐅᓂᒃᑳᖅᑐᐊᖅᑐᓄᓪᓗ. ᑲᒪᒋᓇᓱᐊᖅᑕᖏᑦ ᓄᓇᖃᖅᑳᖅᑐᒥᓂᕐᓂᑦ 
ᐊᔾᔨᓕᐅᕆᓪᓗᑎᑦ ᐅᓂᒃᑳᐸᓪᓕᐊᓪᓗᑎᓪᓗ ᑕᑯᔅᓴᓂᑦ, ᑕᐃᒪᒃ ᓴᓇᔪᒥᓂᖅ ᓇᒻᒥᓂᖃᕋᔭᖅᑐᖅ ᐊᐅᓚᓪᓗᓂᒋᓪᓗ 
ᓄᓇᖃᖅᑳᖅᑐᒥᓃᑦ ᓴᓇᓯᒪᔭᖏᓐᓂ. ᐃᑲᔪᖅᑐᐃᒻᒪᑕ ᓄᓇᖃᖅᑳᖅᑐᒥᓂᕐᓄᑦ ᐅᓂᒃᑳᖅᑐᐊᒥᓂᕐᓂᑦ 
ᑕᑯᔅᓴᐅᑎᑕᐅᓯᒪᔪᓂᓪᓗ, ᑭᒡᒐᖅᑐᐃᓪᓗᓂ ᓄᓇᖃᖅᑳᖅᑐᒥᓂᕐᓂᑦ ᑕᕐᕆᔭᓕᐊᒥᓂᕐᓄᑦ. 
ᓯᓚᑖᓃᓐᖔᖅᓯᒪᔪᑦ ᑕᕐᕆᔭᓕᐅᖅᑏᑦ (Guest production): ᓯᓚᑖᓃᓐᖔᖅᓯᒪᔪᑦ ᓄᓇᕗᑦ ᑕᕐᕆᔭᓕᐅᖅᑐᑦ 
ᑲᒻᐸᓂᐅᔪᑦ ᑎᒍᓯᔪᑦ ᐊᔪᕆᑕᐅᒋᐊᖃᓐᖏᑦᑐᒥᑦ ᐊᐅᓚᑦᑎᓪᓗᑎᓪᓘᓐᓃᑦ. ᑕᒪᒃᑯᐊ ᓄᓇᕗᒻᒧᑦ ᐃᖅᑲᓇᐃᔭᕆᐊᖅᐸᑦᑐᑦ 
ᑕᕐᕆᔭᓕᐅᖅᑐᑎᑦ ᐃᓗᐃᑦᑐᓂᑦ ᐃᓚᐃᓐᓇᖓᓂᓪᓘᓐᓃᑦ. ᑲᒻᐸᓂᐅᔪᑦ ᓄᓇᕗᑦ ᓯᓚᑖᓂᓐᖔᖅᑐᑦ ᐃᓱᒪᒋᔭᐅᒻᒪᑕ 
ᓯᓚᑖᓃᖔᖅᓯᒪᔪᑦ ᑕᕐᕆᔭᓕᐅᖅᑎᓂᑦ. 
ᓴᓇᖃᑕᐅᓯᒪᔪᑦ (Co-production): ᓴᓇᖃᑕᐅᓯᒪᔪᑦ ᐱᓕᕆᐊᓂᑦ ᓄᓇᕗᒻᒥ ᓴᓇᖃᑕᐅᓪᓗᑎᑦ ᑲᑐᔾᔨᓪᓗᑎᑦ 
ᐊᔪᕆᑦᑕᐅᒋᐊᖃᓐᖏᔾᔪᑎᖏᓐᓂ ᓄᓇᕗᒻᒥᐅᑕᐅᓐᖏᑦᑐᓄᑦ, ᑕᕆᐅᑉ ᐅᖓᑖᓂᒥᐅᓐᓄᑦ ᐅᕝᕙᓘᓐᓃᑦ ᐊᓯᖏᓐᓂ 
ᑲᓇᑕᐅᑉ ᐃᓗᐊᓂ ᐅᑭᐅᖅᑕᖅᑐᒥᓪᓘᓐᓃᑦ.
ᑕᕐᕆᔭᓕᐅᖅᑎᓪᓗᒋᑦ ᒪᓕᒐᐃᑦ ᐊᖅᑯᑕᐅᒋᐊᓖᓪᓗ: ᐱᕙᓪᓕᐊᔪᓄᑦ ᐊᑐᐊᒐᑦ ᐱᓕᕆᖃᑎᖃᕐᓗᓂ 
ᓄᓇᕋᖅᑳᖅᑐᒥᓂᕐᓂᑦ ᑲᓇᑕᒥᐅᑕᕐᓂᑦ ᓄᓇᓕᖏᓐᓂ, ᐱᖅᑯᓯᖏᓐᓂ, ᐃᓱᒪᒋᔭᖏᓐᓂ ᐅᓂᒃᑳᖅᑐᐊᖏᓐᓂᓗ 
(On-Screen Protocols and Pathways: A Media Production Guide to Working with 
Indigenous Canadian Communities, Cultures, Concepts & Stories): ᐱᕙᓪᓕᐊᔪᑦ ᒪᓕᒐᐃᑦ 
ᖃᓄᖅ ᐱᓕᕆᔭᕆᐊᖃᕐᒪᖔᑕ ᓄᓇᖃᖅᑳᖅᑐᒥᓃᑦ ᓄᓇᓕᖏᓐᓂ ᑲᓇᑕᒥᓗ. ᐱᐅᔫᓪᓗᓂ ᐋᖅᑭᖅᑕᐅᓯᒪᔪᑦ 
ᐊᑐᐊᒐᐅᓂᐊᖅᑐᓂᑦ ᑮᓇᐅᔭᖃᖅᑎᑦᑎᕙᑦᑐᓄᓪᓗ, ᓄᓇᖃᖅᑳᖅᑐᒥᓃᑦ ᐸᖅᑭᔭᐅᖁᓪᓗᒋᑦ ᐱᐅᓂᖏᑦᑐᓂᑦ 
ᓴᖅᑮᔪᖃᕐᓂᐊᖏᑉᐸᑦ ᐅᓂᒃᑳᓕᐅᖅᑐᓂᒃ ᓯᐊᕐᒪᖅᑎᑕᐅᑲᒻᒪᖏᓪᓗᑎᓪᓗ ᐱᐅᖏᑦᑐᑦ. 

4 ᓱᓕᔪᓂᑦ ᒪᒥᓴᕋᓱᕐᓂᕐᒥᓪᓗ ᐊᖏᕈᑎᒃ, www.trc.ca 

